
បងស្រី�ី តេ�រេេសា ជាទីីស្រ�ឡាញ់់!

ពេល​​​​​​​​នេះ បងស្រីបានធ្វើដំណើរត្រឡប់ទៅប្រទេសបារាំងវិញហើយ ប៉ុន្តែ

កម្លាំងនៃសេចក្តីស្រឡាញ់របស់បងស្រី បានជោរជន់មកលើយើងខ្ញុំ ហើយបាន 

ណែនាំឲ្យព្រះសហគមន៍ដ៏តូចរបស់យើង ជួបជុំគ្នាយ៉ាងពិសេស...

នៅគ្រប់ទីកន្លែងដែលបងស្រីបានទៅដល់ មា នមនុស្សម្នាជាច្រើនមកជួប

ជុំគ្នារង់ចាំស្វាគមន៍បងស្រី។

បងស្រីបានសាបព្រោះនូវគ្រាប់ពូជដ៏តូច នៅក្នុងដួងចិត្តយើងខ្ញុំ ជាគ្រាប់ពូជ 

នៃអំណរសប្បាយ និងសន្តិភាព។

បងស្រីបានបើកភ្នែកយើងខ្ញុំ ឲ្យមើលឃើញការត្រាស់ហៅដែលនំាយើងខ្ញុំ

ឲ្យធ្វើដំណើរឆ្ពោះទៅ ក្នុងភាពដ៏វិសុទ្ធរបស់ព្រះជាម្ចាស់។

បងស្រីបានបំភ្លឺយើងខ្ញុំ និងកាន់ដៃយើងខ្ញុំឱ្យទទួលយកព្រះយេសូ៊ទុកជា

ព្រះសង្គ្រោះរបស់ខ្លួន។

ដោយរួមជាមួយបងស្រី យើងខ្ញុំទំាងអស់គ្នាអង្គុយនៅទៀបបាទាព្រះមាតា 

សូមបន្លឺសូរស័ព្ទតែមួយថា៖ "ឱសឱ សន្តីតេរេសា! ដោយហេតុនេះហើយ បាន

ជាយើងខ្ញុំស្រឡាញ់បងស្រីខ្លាំងណាស់"។

យើងខ្ញុំទាំងអស់គ្នា សូមអរគុណបងស្រីជាអនេក!

អាលេលូយ៉ា! សូមបងប្អូនជាទីស្រឡាញ់! យកចិត្តទុកដាក់អានសៀវភៅ 

នេះ ដោយនឹករឭកដល់សន្តីតេរេសា ដែលបានមកសួរសុខទុក្ខយើង។                                           

	 	 	 	     អូលីវីយេ ជ្មិតហស្លេរ

អភិបាលព្រះសហគមន៍កាតូលិក ភូមិភាគភ្នំពេញ

ចំំណាប់់អារម្មមណ៍៍គ្រី�ីស្តតបរិិស័័ទ

ចំំពោះ�ះដំំណើ�ើរសួួរសុុខទុុក្ខខរបស់់សន្តីី� តេ�រេេសា

ថ្ងៃនេះជាទិវាដ៏ពិសិដ្ឋ និង ប្រកបដោយសិរីរុងរឿងយ៉ាងក្រៃលែង ដែល 

យើងបានរួមគ្នាទទួលស្វាគមន៍នូវអដ្ឋិធាតុ សន្តីតេរេសានៃព្រះកុមារយេស៊ូ ជា 

ទីសក្ការៈ ជាសន្តីបុគ្គលប្រកបដោយសីលធម៌ដ៏ប្រសើរឧត្តម មានសេចក្តីស្រឡាញ ់

យ៉ាងខ្លាំង និងជំនឿយ៉ាងមុតមំា សុខចិត្តផ្ញើជីវិតទាំងស្រុងលើព្រះយេស៊ូអស់ 

មួយជីវិត ។

តាមរយៈជីវប្រវត្តិ បានបង្ហាញឲ្យយើងឃើញយ៉ាងច្បាស់ថា បងស្រីតេរេសា 

មានជំនឿលើព្រះជាម្ចាស់ខ្លាំងណាស់ តាំងពីកុមារភាពមកម៉្លេះ បងស្រីបាន 

យកព្រះយេស៊ូជាគំរូ បានយកព្រះនាងម៉ារីជាគំរូ ដើម្បីកែប្រែផ្លាស់ប្តូរអត្តចរិត 

មិនល្អ និងភាពចចេសរឹងរូសរបស់គាត់ ហើយបន្តិចម្តងៗ គាត់ក៏បានក្លាយទៅ

ជាបុគ្គលប្រកបដោយចរិយាថ្លៃថ្នូរ សីលធម៌ ខ្ពង់ខ្ពស់។ ម្យ៉ាងទៀតដោយសារ

សេចក្តីស្រឡាញ់និងជំនឿ ញ៉ាំងឲ្យសន្តីតេរេសាមានចិត្តក្លាហាន ហ ៊ានសុំការ 

អនុញ្ញាតពីសម្តេចប៉ាបនៅទីក្រុងរ៉ូម ដើម្បីបួសក្នុងអារាមកាមែល ដោយលះបង ់

ចោលទាំងស្រុងជីវិតលោកីយ៍។ ទន្ទឹមនឹងនេះដែរ ជារៀងរាល់ថ្ងៃ សន្តីតេរេសា

ចូលចិត្តយកអាសារអ្នកដទៃ  យកឈ្នះអស់សេចក្តីល្បួង ដោយបង្ហាញសេចក្តី 

ស្រឡាញ់ មេត្តាករុណាដ៏បរិសុទ្ធដែលមកពីព្រះជាម្ចាស់ដល់អ្នកឯទៀតៗ រហូត 

ដល់ថ្ងៃដែលគាត់ទទួលមរណភាព។ តាមការពិត បងស្រីតេរេសារស់នៅយ៉ាង

សាមញ្ញធម្មតាដូចយើងដែរ គ្រាន់តែបងស្រីបានជ្រើសរើសរបៀបរស់នៅជាអ្នក 

បូស ក្នុងអារាមបងស្រីសម្ងាត់ ដោយថ្វាយខ្លួនទាំងស្រុងទៅព្រះយេស៊ូ ទាំង 

បានបង្ហាញមាគ៌ាដ៏តូចមួយ គឺសេចក្តីស្រឡាញ់ដើម្បីឆ្ពោះទៅកាន់ព្រះបិតា ហើយ 

បងស្រីក៏បានក្លាយទៅជាសន្តីបុគ្គលដ៏ជាទីគោរព កោតសរសើរបំផុតក្នុងសកល 

លោកនៅសតវត្សទី២១ នេះ។ 

ជាក់ស្តែងថ្ងៃនេះ អដ្ឋិធាតុរបស់សន្តីតេរេសាដ៏ជាទីសក្ការៈកំពុងមានវត្តមាន 

នៅក្នុងព្រះសហគមន៍កាតូលិកនៅប្រទេសកម្ពុជាយើង ជាពិសេស ពេលនេះ 

គឺនៅចំពោះមុខយើង នៅព្រះសហគមន៍កាតូលិកសន្តីម៉ារីញញឹមចម្ការទៀង។ 

ពេលវេលាដ៏សក្ការៈនេះ គឺព្រះជាម្ចាស់កំពុងតែបង្ហាញនូវសិរីរុងរឿង ហើយ   

ព្រះអង្គក៏កំពុងសម្តែងនូវប្ញទ្ធានុភាព គឺសេចក្តីស្រឡាញ់របស់ព្រះអង្គចំពោះយើង 

ម្នាក់ៗ ដែលបណ្តាលឲ្យយើងញាប់ញ័រក្នុងចិត្តដោយសេចក្តីរំភើបផង និង 

ដោយអំណរសប្បាយផង និងទាក់ទាញយើងម្នាក់ៗឲ្យមានចិត្តក្លាហាន បើក 

ចិត្តទទួលព្រះយេស៊ូទុកក្នុងជីវិតរបស់ខ្លួន ដោយយកសន្តីតេរេសាទុកជាវីរគំរូ 

ដ៏អស្ចារ្យ ក្នុងការរស់នៅរបស់ពួកយើងម្នាក់ៗ។ ពេលនេះ ទោះបីសន្តីតេរេសា 

បានទទួលមរណភាពតាំងពី១១៦ឆ្នាំមុនទៅហើយក្តី ក៏ប៉ុន្តែអដ្ឋិធាតុរបស់បង

ស្រីនិងប្រវត្តិនៃព្រលឹងតូចមួយ ដែលបានធ្វើបូជនីយចរទូទាំងពិភពលោកនោះ 

បានក្លាយទៅជាសក្ខីភាពនៃជំនឿដល់គ្រីស្តបរិស័ទជាច្រើនក្នុងសកលលោកទាំង 

មូល ជាពិសេសពេលនេះដល់យើងជាគ្រីស្តបរិស័ទខ្មែរដែរ។

ឆ្លៀតក្នុងឱកាសដ៏មានអត្ថន័យនេះ យើងខ្ញុំសូមបួងសួងដល់សន្តីតេរេសា 

ដែលរស់នៅរួមនៅជាមួយព្រះបិតាឯស្ថានបរមសុខ មេត្តាបង្ហាញផ្លូវ ផ្តល់កម្លាំង 

ចិត្តដល់យើងខ្ញុំជាគ្រីស្តបរិស័ទនៅប្រទេសកម្ពុជា ឲ្យមានជំនឿកាន់តែរឹងមាំ 

សុខចិត្តរួមស្លាប់រួមរស់ជាមួយព្រះយេស៊ូដែលមានព្រះជន្មរស់ឡើងវិញ និងឲ្យ

យើងខ្ញុំសុខចិត្តផ្ញើជីវិតទាំងស្រុងលើព្រះគ្រីស្តអស់មួយជីវិតផង។

យើងខ្ញុំទាំងអស់គ្នា  ក៏សូមថ្លែងអំណរគុណដល់លោកអភិបាលយ៉ាងជ្រាល 

ជ្រៅបំផុត ដែលលោកបានបើកទំព័រប្រវត្តិសាស្រ្តថ្មីនៃព្រះសហគមន៍កាតូលិក

នៅប្រទេសកម្ពុជាយើង គឺលោកបានផ្តល់ឱកាសដ៏កម្រជាច្រើនដល់គ្រីស្តបរិស័ទ 

នៅប្រទេសកម្ពុជាយើង ជាពិសេសពេលនោះឲ្យគ្រីស្តបរិស័ទយើងបានគោរព 

អដ្ឋិធាតុសន្តីតេរេសា ដែលជាសក្ខីភាពខាងផ្លូវវិញ្ញាណដោយផ្ទាល់ ឲ្យមានជំនឿ 

កាន់តែរឹងមាំឡើង ឲ្យមានពន្លឺដើរឆ្ពោះទៅកាន់ព្រះបិតាដែលស្រឡាញ់យើង។

សូមសន្តីតេរេសា និងសន្តបុគ្គលទំាងឡាយ អង្វរព្រះជាម្ចាស់ សូមព្រះអង្គ 

ជួយគាំពារលោកអភិបាល ឲ្យជួបតែសេចក្តីសុខសាន្តគ្រប់ពេលវេលា។

តំណាងគ្រីស្តបរិស័ទនៅព្រះសហគមន៍ចម្ការទៀង                

	 	 	 កុល ជៀង

ប្រ�វត្តិិ�សង្ខេ�េបរបស់់សន្តីី� តេ�រេេសា

សន្តី តេរេសា ជាជនជាតិបារាំង។ កើតនៅថ្ងៃទី០២ ខែមករា ឆ្នាំ១៨៧៣ 
និងទទួលមរណភាពនៅថ្ងៃទី៣០ ខែកញ្ញា  ឆ្នាំ១៨៩៧ ដោយសារជំងឺរបេង 
ក្នុងអាយុ ២៤ ឆ្នាំ។

គាត់ចង់បួសតាំងពីអាយុ ១៣ ឆ្នាំ ប៉ុន្តែគាត់ជួបឧបសគ្គជាច្រើន ហើយ    
ទីបញ្ចប់គាត់បានចូលបួសក្នុងក្រុមដូនជីសម្ងាត់នៅឆ្នាំ១៨៨៨ ក្នុងអាយុ ១៥ 
ឆ្នាំ នៅភូមិលីស៊ីយើ ក្នុងខេត្តណ័រម៉ង់ឌី។

បន្ទាប់ពីបួសជាដូនជី ក្នុងក្រុមដូនជីសម្ងាត់អស់រយៈ ៩ ឆ្នាំ គាត់បានបំពេញ 
មុខងារជាអ្នកអប់រំអ្នកបួសថ្មី។ គា ត់ជាមនុស្សល្បីល្បាញ ព្រោះគាត់រស់នៅ 
ប្រកបដោយសីលធម៌ខ្ពស់ និងគាត់ជាមនុស្សដែលមានប្រាជ្ញាមកពីព្រះវិញ្ញាណ។ 

គាត់សរសេរសៀវភៅមួយឈ្មោះថា "រឿងរ៉ាវនៃព្រលឹងមួយ" ដែលបាន 
បោះពុម្ពផ្សាយ ១ ឆ្នាំ ក្រោយពេលគាត់ទទួលមរណភាព។ សៀវភៅនោះ ល្បី 
ល្បាញណាស់ ត្រូវបានគេបោះពុម្ពជាច្រើនភាសា និងបោះពុម្ពសាជាថ្មីជាច្រើន
ដងទៀតផង។

សន្តីតេរេសា ក្លាយទៅជាសន្តីម្នាក់ ដែលគេចូលចិត្តក្នុងចំណោមសន្តីទាំង
ឡាយ នៅសតវត្ស៍ទី២០ នេះ។ សន្តីតេរេសា ស្រឡាញ់ប្រជាជននៅទ្វីបអាស៊ី 
ណាស់ គាត់ស្ម័គ្រចិត្តមករស់នៅទ្វីបអាស៊ី ក្នុងអារាមមួយ។ គាត់ធ្លាប់សរសេរ
សំបុត្រទៅសួរសុខទុក្ខក្រុមអ្នកបួស ដែលរស់នៅក្នុងប្រទេសចិន។

តាមពិតទៅ អដ្ឋិធាតុរបស់សន្តីបុគ្គលដ៏ល្បីល្បាញដូចគាត់ បានមកដល់ 
ប្រទេសកម្ពុជាយ៉ាងដូច្នេះ នោះជាព្រឹត្តិការណ៍ដ៏មានអត្ថន័យមួយ សម្រាប់ 
ប្រជាជនកម្ពុជាយើង ដែលមានបំណងចង់គោរពអ្នកដែលផ្តល់គំរូរស់នៅប្រកប 

ដោយសីលធម៌ខ្ពស់ដ៏ល្បីល្បាញដូចគាត់។

ជីីវិិតប្រ�កបដោ�យរស្មីី�ពន្លឺឺ�

ស្រី�ីតូូចតេ�រេេសា នៅ�លីីស៊ីី�យើ�ើ

នេះគឺ ម៉ារី ប៉ូលីន ឡេអូនី និងសេលីន ដែលជាកូនស្រីរបស់លោក ម៉ាតាំង 

និងអ្នកស្រីហ្សេលី។ ពួកនាងកំពុងតែសប្បាយរីករាយជុំវិញអង្រឹងរបស់ប្អូន 

ស្រីតូចដែលទើបនឹងកើតក្នុងថ្ងៃទី២ ខែមករា ឆ្នំា១៨៧៣ នេះ នៅអាឡង់សុង 

ហើយគេដាក់ឈ្មោះឲ្យទារិកានេះថា តេរេសា។ តេរេសាជាកូនង៉ែតតូចមួយដូច

កូនង៉ែតឯទៀតៗដូច្នោះដែរ ប៉ុន្តែថ្ងៃមួយនោះ សកលលោកទំាងមូលបាន 

ស្គាល់ និងស្រឡាញ់កូនង៉ែតនោះយ៉ាងខ្លាំង កូនង៉ែតនោះគឺជាសន្តីតេរេសានៃ 

ព្រះកុមារយេសូ៊ និងព្រះភក្ត្រដ៏វិសុទ្ធនេះតែម្តង។

តេរេសាចម្រើនវ័យក្នុងក្រុមគ្រួសារដែលស្រឡាញ់ និងថ្នាក់ថ្នមនាងណាស់។ 

ឪពុករបស់នាងហៅនាងថា "ម្ចាស់ក្សត្រីតូចរបស់ពុក"។

ក្មេងស្រីតូចនេះ មិនសូវជាស្លូតបូតប៉ុន្មានទេ ប៉ុន្តែនាងខិតខំកែប្រែអាកប្បកិរិយា 

របស់នាងបន្តិចម្តងៗ ដើម្បីឲ្យគាប់ព្រះហឫទ័យព្រះយេស៊ូ។

នាងចូលចិត្តអធិដ្ឋាន៖ នាងទូលព្រះយេស៊ូថា នាងស្រឡាញ់ព្រះអង្គណាស ់

និងអរព្រះគុណព្រះអង្គ ដែលបានប្រទានភាពរីករាយដល់នាង ហើយនាងក៏ 

យកទុក្ខព្រួយទំាងប៉ុន្មានមកទូលថ្វាយព្រះអង្គដែរ។

ពេលនាងមានអាយុ ៤ឆ្នាំ ទុក្ខសោកមួយយ៉ាងធំបានមកគ្របដណ្តប់លើ

ក្រុមគ្រួសារ៖ អ្នកម្តាយមានជំងឺជាទម្ងន់ ហើយបាត់បង់ជីវិតទៅ។ ឥឡូវនេះ 

មានតែបងស្រីប៉ូលីនប៉ុណ្ណោះ ដែលជាអ្នកលួងលោមថ្នាក់ថ្នមនាងជំនួសម្តាយ 

ហើយនាងហៅគាត់ថា "ម៉ាក់តូចៗ!"។

នៅខែវិច្ឆិកា ឆ្នាំ១៨៧៧ លោកម៉ារតំាង និងកូនស្រីទំាងអស់ចាកចេញពី

អាឡង់សុងទៅរស់នៅឯលីស៊ីយើ ក្នុងគេហដ្ឋានធំទូលាយមួយ ដែលគេដាក់ 

ឈ្មោះថា "ព្រៃគុម្ពោតតូច"។ នៅទីនោះ តេរេសាឧស្សាហ៍ទៅលេងនឹងលោកមា 

អ្នកមីង និងបងស្រីជីដូនមួយពីរនាក់របស់នាង។

ជួនកាលឪពុកនាងនំានាងទៅស្ទូចត្រី។ ក្មេងស្រីតូចនេះចូលចិត្តគយគន់ 

ធម្មជាតិ ហើយនឹកគិតថា ព្រះជាម្ចាស់ប្រទានអ្វីៗគ្រប់បែបយ៉ាងមកយើង 

ពីព្រោះព្រះអង្គស្រឡាញ់ពួកយើង។ 

ថ្ងៃមួយ ប៉ូលីនសម្រេចចិត្តថា ទៅបួសជាដូនជីនៅអារាមការមែលនៅលីស៊ី

យើ។ ស្រីតូចតេរេសាកើតទុក្ខក្រៀមក្រំយ៉ាងខ្លាំង ក្រោយពីបានដឹងរឿងនេះ 

ហើយនាងធ្លាក់ខ្លួនឈឺជាទម្ងន់។ ប៉ុន្តែ  នាងមានអារម្មណ៍ថា បានជាសះ 

ស្បើយវិញភ្លាម នៅពេលនាងបានមើលឃើញរូបចម្លាក់របស់ព្រះនាងម៉ារីដ៏វិសុទ្ធ 

ដែលតាំងនៅក្បែរគ្រែ ញញឹមដាក់នាង។

ថ្ងៃទី៨ ខែឧសភា ឆ្នំា១៨៨៤ ជាថ្ងៃប្រកបដោយសុភមង្គល ដែលតេរេសា 

បានទទួលព្រះកាយព្រះគ្រីស្តជាលើកដំបូង។ នាងហៅថ្ងៃនោះថា ជា "ថ្ងៃដំបូង 

ដែលព្រះកាយថើបព្រលឹងខ្ញុំ"។

បន្ទាប់ពី ប៉ូលីន និង ម៉ារី ចូលទៅនៅអារាមការមែល ឥឡូវនេះ តេរេសា 

ក៏ចង់ក្លាយទៅជាដូនជីដែរ។ ឪពុកនាងយល់ព្រមចំពោះបំណងនេះ ប៉ុន្តែ គាត់ 

កើតទុក្ខព្រួយខ្លាំង។

ទោះបីឪពុកនាងយល់ព្រមក៏ដោយ ក៏តេរេសាមិនអាចទៅបួសបានដែរ 

ព្រោះនាងនៅក្មេងពេក៖ នាងទើបតែអាយុដប់ប្រាំឆ្នំាប៉ុណ្ណោះ លោកអភិបាល

ព្រះសហគមន៍មិនយល់ព្រមឲ្យចូលបួសទេ។ ពេលនោះ លោកម៉ារតំាងបាននំា 

សេលីន និងតេរេសា ទៅធ្វើបូជនីយេសចរណ៍នៅទីក្រុងរ៉ូម។

នៅវ៉ាទីកង់ តេរេសាហ៊ានចូលទៅសូមការអនុញ្ញាតពីសម្តេចប៉ាប ដើម្បីមាន 

សិទ្ធិចូលបួសក្នុងអារាមការមែលទាំងនាងមានអាយុដប់ប្រាំឆ្នំា។ សម្តេចបា៉ប 

គ្រាន់តែឆ្លើយតបទៅនាងថា៖ "បើជាព្រះបំណងរបស់ព្រះជាម្ចាស់ នោះនាង 

មុខជានឹងបានចូលបួសមិនខាន"។

ពេលមកដល់លីសី៊យើវិញ តេរេសាបានទទួលសំបុត្រមួយពីលោកអភិបាល

ព្រះសហគមនយ៍ល់ព្រមឲ្យនាងចូលបួស។ នាងត្រូវបានអនុញ្ញាតឲ្យទៅរស់នៅ

ក្នុងអារាមការមែល ទោះជានាងមានអាយុតិចក៏ដោយ។

នាងបានទទួលការអនុញ្ញាតឲ្យចូលបួសក្នុងករណីយ៉ាងពិសេស។ ហេតុដូច្នេះ 

ហើយទើបបងស្រីខ្លះបានប្រព្រឹត្តយ៉ាងតឹងរឹងចំពោះនាង ដើម្បីកុំឲ្យនាងមាន 

អំនួត។ មានបងស្រីខ្លះស្តីបន្ទោសនាងយ៉ាងខ្លាំង។ ដោយសារសេចក្តីស្រឡាញ់

ចំពោះព្រះយេស៊ ូ តេរេសាបានទ្រាំទ្រទទួលការលំបាកសព្វបែបយ៉ាងជាមួយ 

នឹងស្នាមញញឹម។

ថ្ងៃទី១០ ខែមករា ឆ្នាំ១៨៨៩ ទោះជាមានសុខភាពមិនល្អក៏ដោយ ក៏លោក 

ម៉ាតាំងជាឪពុករបស់តេរេសា បានអញ្ជើញមកចូលរួមក្នុងពិធីដ៏រំភើបចិត្តមួយ គឺ

ការទទួលសម្លៀកបំពាក់ជាអ្នកបួសរបស់ "ម្ចាស់ក្សត្រីតូចរបស់គាត់"។ ចាប់ពី 

ថ្ងៃនោះតទៅ តេរេសានឹងស្លៀកពាក់តាមរបៀបជាដូនជីនៅអារាមការមែល

នោះរហូត។

ថ្ងៃទី៩ ខែមេសា ឆ្នាំ១៨៨៨ តេរេសាបានសម្រេចបំណងរបស់នាងហើយ។ 

ទីបំផុត ទ ្វារអារាមការមែលបានបើកទូលាយទទួលនាង ហើយនាងនឹងធ្វើពិធី 

ថ្វាយខ្លួនទំាងស្រុងចំពោះព្រះយេស៊ូ នៅពេលខាងមុខនេះ។

ឥឡូវនេះ នាងស្លៀកពាក់ពណ៌សតាមរបៀបជាយុវនារីដែលចាបផ់្តើមជីវិត

ជាអ្នកបួស ហើយក្នុងមួយថ្ងៃៗនាងត្រូវរកពេលវេលាដើម្បអីធិដ្ឋាន ដើម្បីរៀន 

សូត្រ និងបំពេញការងារតូចតាចផ្សេងៗប្រចំាថ្ងៃដូចបងស្រីឯទៀតៗដែរ។

បរិយាកាសខាងក្រៅ  ត្រូវព្រិលគ្របដណ្តប់ពាសពេញពីលើ។ តេរេសា 

សប្បាយចិត្តណាស់ ដ្បិតធម្មជាតិទំាងអស់ត្រូវគ្របដណ្តប់ដោយស្បៃពណ៌ស 

ដូចរូបនាងដែលបានស្លៀកពាក់ពណ៌សដែរ។ ចាប់ពីពេលនេះទៅ នាងឈ្មោះ 

ថា "ប្អូនស្រីតេរេសានៃព្រះកុមារយេស៊ូ"។

នៅថ្ងៃទី៨ ខែកញ្ញា ឆ្នំា១៨៩០ ជាពេលដែលតេរេសាថ្វាយពាក្យសច្ចាមួយ

ជីវិតនេះ គឺថ្វាយខ្លួនទំាងស្រុងចំពោះព្រះយេស៊ូជាអម្ចាស់។ ស្បៃគ្របមុខពណ៌ស 

របស់នាងត្រូវជំនួសដោយស្បៃខ្មៅទៅវិញ។

បងស្រីដឹងច្បាស់ថា ដើម្បីស្រឡាញ់ព្រះយេសូ៊ឲ្យបានពិតប្រាកដ នោះត្រូវ

ស្រឡាញ់អ្នកដែលរស់នៅជាមួយ។ ហេតុនេះហើយ ទើបបងស្រីខិតខំធ្វើឲ្យ 

បងស្រីឯទៀតៗស្រឡាញ់គាត់ និងជួយយកអាសាបងស្រីឯទៀតៗ ជាពិសេស 

បងស្រីដែលមិនចូលចិត្តគាត់។

បងស្រីតេរេសាមានអំណោយទានខាងសិល្បះ ខា ងគូររូបបុគ្គលដែលគេ 

គោរព ឬតុបតែងលម្អវត្ថុនានាសម្រាប់សាសនា។ បងស្រីសរសេរកំណាព្យ និង 

រឿងល្ខោន ហើយដើរតួដោយខ្លួនឯងជាមួយនឹងបងស្រីឯទៀតដែរ។

ថ្ងៃខែឆ្នំាចេះតែកន្លងទៅ។ បងស្រីតេរេសាបានទទួលមុខងារថ្មី គឺបង្រៀន 

ប្អូនស្រីឯទៀតៗ ដែលជាអ្នកត្រៀមខ្លួនចូលបួស ឲ្យចេះប្រកាន់ឥរិយាបទចំពោះ 

ព្រះជាម្ចាស់ក្នុងឋានៈបុត្រធីតារបស់ព្រះអង្គ ឲ្យមានចិត្តស្រឡាញ់ព្រះបិតាដោយ 

ចិត្តស្មោះត្រង់ផង។ 

បងស្រីតេរេសាធ្លាក់ខ្លួនឈឺធ្ងន់ធ្ងរណាស់។ បងស្រីចេះតែអស់កម្លំាងខ្សោយ 

ទៅៗ ហើយក្អកជាញឹកញាប់ផង។ ពេលនោះ អ្នកទទួលខុសត្រូវ គឺដូនជីអាញ៉ែស 

(បងស្រី ប៉ូលីនជាបងបង្កើតរបស់គាត់) បានណែនំាឲ្យបងស្រីតេរេសា សរសេរ

រៀបរាប់អំពីខ្សែជីវិតផ្ទាល់ខ្លួនរបស់គាត់ជាលាយលក្ខណអ៍ក្សរ។ រឿងនិទាននេះ 

ក៏បានក្លាយទៅជាសៀវភៅមួយដែលមានចំណងជើងថា "ប្រវត្តិនៃព្រលឹងមួយ"។

ពេលនោះ បងស្រីតេរេសាចុះខ្សោយដើរស្ទើរតែពុំរួច។ ប៉ុន្តែ បងស្រីខិតខំ 

ដើរឲ្យបានពីរ ឬ បី ជំហាន ដោយកំណត់ក្នុងចិត្តថា "ខ្ញុំដើរដើម្បីសាសនទូត 

ម្នាក់"។ តាមពិតទៅ បងស្រីតេរេសាធ្លាប់សរសេរសំបុត្រគាំទ្រលើកទឹកចិត្តជា

ច្រើនផ្ញើជូនទៅសាសនទូតពីររូប ហើយបងស្រីក៏បានអធិដ្ឋានសូមឲ្យព្រះេយស៊ូ

ជួយគាំទ្រដល់សាសនទូតទាំងពីររូបនោះផងដែរ។

នៅខែកក្កដា ឆ្នំា១៨៩៧ គេនំាបងស្រីតេរេសាទៅសម្រាកព្យបាលនៅក្នុង

គិលានដ្ឋានប្រចំាអារាម។ បងស្រីដឹងថា ជីវិតដល់ថ្ងៃបញ្ចប់ហើយ ហើយគាត់ 

និយាយថា "ខ្ញុំមិនស្លាប់ទេ តែខ្ញុំដើរចូលទៅក្នុងជីវិតវិញ"។

ថ្ងៃទី៣០ ខែកញ្ញា សភាពជំងឺរបស់បងស្រីតេរេសាកាន់តែដុនដាបទៅៗ។ 

ដោយសម្លឹងមើលទៅព្រះឈើឆ្កាង បងស្រីស្រែកឡើងថា៖ "ឱ! ព្រះជាម្ចាស់ 

អើយ ខ្ញុំស្រឡាញ់ព្រះអង្គខ្លាំងណាស់! ឱ! ព្រះជាម្ចាស់អើយ ខ្ញុំស្រឡាញ់ព្រះអង្គ 

ខ្លាំងណាស់!"។ នោះគឺជាសម្តីចុងក្រោយបំផុតរបស់សន្តីតេរេសា...។

សន្តីី� តេ�រេេសា 

និិង ព្រះ�ះនាងព្រ�ហ្មមចារិិនីីម៉ាារីី (អរិិយក្្សត្រ�)

ថ្ងៃនេះ ជាលើកទីមួយហើយដែលសន្តីតេរេសា  បានមកដល់ទឹកដីនៃ​

ប្រទេស​កម្ពុជា ណែនាំឲ្យយើងមានអំណរសប្បាយយ៉ាងខ្លាំង។  ពេលនេះ សន្តី​

តេរេសា  បានមកដល់ព្រះសហគមន៍អរិយក្សត្រ  ជាកន្លែងដែលយើងគោរព​

ព្រះនាងម៉ារីយ៉ាងពិសេស។ ខ្ញុំសូមបង្ហាញខ្លះៗ អំពីទំនាក់ទំនងរវាងសន្តី​

តេរេសា និងព្រះនាងម៉ារី ជូនបងប្អូនទាំងអស់គ្នារិះគិត។ សម្រាប់សន្តីតេរេសា 

ព្រះនាងម៉ារីសំខាន់ណាស់ ទំនាក់ទំនងរវាងសន្តីតេរេសា  និងព្រះនាងម៉ារី ជា​

ទំនាក់ទំនងយ៉ាងពិសេ​​ស ​ដោយសារសន្តីតេរេសាបានបង្កើតទំនាក់ទំនងបន្តិច

ម្តងៗជាមួយព្រះនាងម៉ារីពេញមួយជីវិតរបស់គាត់។

ពេលសន្តីតេរេសា មានអាយុ៤ឆ្នាំកន្លះ ម្តាយរបស់គាត់បានទទួល​មរណភាព 

ដោយសារជំងឺរបេង ពេលនោះ សន្តីតេរេសា ពិបាកចិត្តមែនទែន ​ជាហេតុធ្វើឲ្យ

គាត់ចាប់ផ្តើមឈឺក្បាលរហូត។ ទោះបីសន្តីតេរេសា ជិតស្និទ្ធ​ជាមួយព្រះយេស៊ូ 

យ៉ាងណាក៏ដោយ ក៏គាត់ទៅជាមនុស្សម្នាក់យ៉ាង​ពិបាកដែរ ពីព្រោះគាត់ខ្វះ 

សេចក្តីស្រឡាញ់ និងភាពកក់ក្តៅពីម្តាយតាំងពីនៅ​វ័យក្មេងពេក។

នៅថ្ងៃទី១៣ ខែឧសភា ឆ្នាំ១៨៨៣ សន្តីតេរេសាឈឺសម្រាកនៅលើគ្រែ 

ពេលនោះ គា ត់សម្លឹងមើលទៅរូបព្រះនាងម៉ារី ហើយស្រាប់តែគាត់ឃើញ​

ព្រះនាង​ញញឹមដាក់គាត់ ដែលបណ្តាលឲ្យគាត់មានកម្លាំងជាថ្មី គា ត់ហាក់បី​

ដូចជា​បាន​ជាសះស្បើយពីជំងឺទាំងអស់ គាត់ដូចជាបានទទួលជីវិតថ្មីវិញ ណែនំា​ 

ឲ្យ​គាត់​អាច​ទៅមុខទៀតបាន។ ថ្ងៃនោះដែរ សន្តីតេរេសា  បានទូលសូម​យក​

ព្រះនាង​ម៉ារីធ្វើជាម្តាយ​របស់គាត់។

ក្រោយមក សន្តីតេរេសាបានចូលបួសក្នុងអារាមកាមែល ជាកន្លែងដែល​

បងស្រីរស់នៅយ៉ាងស្ងាត់ ដើម្បីអធិដ្ឋានសម្រាប់ព្រះសហគមន៍ និងសម្រាប់​

ពិភពលោកទាំងមូល។ តាមពិតអារាមកាមែល ក៏យកព្រះនាងម៉ារី​ជា​ឧបការី 

ដែរ ដូច្នេះសន្តីតេរេសា ដែលបានយកព្រះនាងម៉ារីទុកជាម្តាយ ឥឡូវនេះ​បាន​

ចូល​បួសក្នុងក្រុមគ្រួសារដូនជី ដែលបានយកព្រះនាងម៉ារីទុកជាឧបការីដែរ។ 

សន្តីតេរេសា  បានផ្ញើជីវិតទាំងស្រុង ទៅលើធម៌មេត្តាករុណារបស់​ព្រះជាម្ចាស់ 

ដោយគាត់បានផ្ញើជីវិតទាំងស្រុង ក្នុងហត្ថារបស់ព្រះនាងម៉ារី ដើម្បីព្រះនាង​

មើលថែរក្សា គាំទ្រ និងស្រឡាញ់គាត់ថែមទៀតដែរ។

ឆ្នាំ១៨៩៧ សន្តីតេរេសា  បានសរសេរកំណាព្យមួយ ប្រហែល៤ខែមុន​

គាត់ទទួលមរណភាពដោយសារជំងឺរបេង។ ក្នុងកំណាព្យនោះ បានរៀប​រាប់​

អំពី​ព្រះនាងម៉ារីដែលគាត់ស្រឡាញ់ និងដែលគាត់ភ្ជាប់ចិត្តជាមួយអស់​មួយ​

ជីវិត​របស់គាត់។ សន្តីតេរេសា  បានអានព្រះគម្ពីរដំណឹងល្អ ដែល​ទាក់ទង​នឹង​

ព្រះនាងម៉ារី គឺចាប់តាំងពីទេវទូតកាព្រីអែលជូនដំណឹងដល់ព្រះនាង ពេល​

ព្រះនាង​សុខចិត្តទទួលប្រសូតបុត្រមួយថ្វាយព្រះជាម្ចាស់ គឺជាព្រះយេស៊ូរហូត​​

ដល់ព្រះនាងម៉ារី ចូលរួមក្នុងពិធីមង្គលការនៅភូមិកាណា ពេលព្រះនាងម៉ារីធ្វើ​

ដំណើរ​តាមរកព្រះកុមារយេស៊ូ នៅក្រុងយេរូសាឡឹម និងចាំទុកពាក្យសម្តី​របស់​

ព្រះកុមារទាំងអស់នៅក្នុងដួងចិត្ត រហូតដល់ព្រះនាងម៉ារីនៅក្បែរឈើ​ឆ្កាង​នៅ​

ពេលព្រះយេស៊ូរងទុក្ខលំបាក និងសោយទិវង្គត។ នេះជា​ជីវិតរបស់​ព្រះនាងម៉ារី 

ដែលជាប់នឹងព្រះយេស៊ូ ដែលណែនាំឲ្យសន្តីតេរេសាចាប់​អារម្មណ៍​យ៉ាងខ្លាំង 

និង​គាត់បានសរសេរថា៖

ទីមួយ ព្រះនាងម៉ារី មិនមែនជាព្រះមហាក្សត្រី មិនមែនជាមនុស្ស

ម្នាក់ដែលអស្ចារ្យទេ តែព្រះនាងជាគ្រីស្តបរិស័ទដំបូងគេបង្អស់ គឺតាំងពី

ព្រះនាងបានយល់ព្រមធ្វើជាមាតារបស់ព្រះឱរសយេស៊ូ។ ព្រះនាង​ជា​

យុវនារី ជាមាតា ជាស្រ្តីសាមញ្ញធម្មតាម្នាក់ ដែលយើងអាចធ្វើដូច​

ព្រះនាង​បាន ព្រះនាងមិននៅឆ្ងាយពីយើងទេ តែព្រះនាងធ្វើដំណើរ​

ជាមួយយើងជាគ្រីស្តបរិស័ទ។ ព្រះនាងម៉ារីជាព្រះមហាក្សត្រី ជា​

ព្រះមាតា ជាម្តាយ ដោយហេតុនេះហើយ ទើបសន្តីតេរេសា បានយក​

ព្រះនាងទុកជាម្តាយរបស់គាត់។

ទីពីរ ព្រះនាងម៉ារីបានរស់នៅក្នុងជំនឿដូចយើង មា នអំណរ​

សប្បាយ​នៅពេលទទួលដំណឹងថា នឹងធ្វើជាមាតារបស់ព្រះយេស៊ូ នៅ

ពេលទៅចែកអំណរសប្បាយជាមួយយាយអេលីសាប៊ែត នៅពេល​

ព្រះយេស៊ូប្រសូត...។ ព្រះនាងម៉ារីក៏មានទុក្ខលំបាកដូចយើងដែរ គឺនៅ

ពេលឮព្រះយេស៊ូមានព្រះបន្ទូលថា "អ្នកណាជាម្តាយរបស់ខ្ញុំ?" នៅ​

ពេល​ព្រះយេស៊ូសោយទុក្ខលំបាក និងសោយទិវង្គតនៅលើឈើឆ្កាង ជា

ពេលវេលាដែលព្រះនាងឈឺចាប់យ៉ាងខ្លាំង ដោយសារកូនជាទី​ស្រឡាញ់​​

រងទុក្ខវេទនានិងស្លាប់នៅចំពោះមុខខ្លួន។ ដូច្នេះ ព្រះនាងម៉ារីបានរស់

នៅក្នុងជំនឿដូចយើង ដែលមានទាំងអំណរ មានទាំងទុក្ខព្រួយ ដោយ​

លី​ឈើឆ្កាង ដោយទុកអ្វីទាំងៗអស់នៅក្នុងដួងចិត្ត ដើម្បីធ្វើ​ដំណើរ​នៅ​

ក្នុងជំនឿ។ សព្វថ្ងៃ ដោយសារជំនឿ យើងក៏ផ្ញើអ្វីៗទាំងអស់ទៅព្រះ​ជា​

ម្ចាស់ដែរ ជីវិតរបស់យើងឥតមានគម្រោងការអ្វីមួយផ្សេងក្រៅពីនេះទេ។

សន្តីតេរេសាបានសរសេរបន្តថា៖ "ព្រះនាងម៉ារីជាតំណាងព្រះសហគមន៍ 

ដែល​បង្ហាញធម៌មេត្តាករុណារបស់ព្រះជាម្ចាស់ ចំពោះមនុស្សលោក"។ នៅភូមិ​

កាណា ក្នុងពិធីមង្គលការ ព្រះនាងម៉ារីបានប្រាប់ទៅអ្នកបម្រើថា៖ "ចូរធ្វើតាម​

លោកប្រាប់ទៅ!" សេចក្តីនេះមានន័យថា ព្រះនាងម៉ារីធ្វើតាមព្រះហឫទ័យ​

ព្រះជាម្ចាស់គ្រប់ពេលវេលាជានិច្ច ដើម្បីបង្ហាញធម៌មេត្តាករុណារបស់ព្រះ​ជា​

ម្ចាស់ចំពោះមនុស្សទាំងអស់។ សេចក្តីនេះន័យចំពោះព្រះសហគមន៍ ហើយ​

យើងអាចនិយាយបានថា ព្រះនាងម៉ារីជាតំណាងរបស់ព្រះសហគមន៍​ ដែល​

បង្ហាញធម៌មេត្តាករុណាដល់មនុស្សទាំងអស់។

ព្រះនាងម៉ារី ជាមនុស្សតូចតាចម្នាក់ដែលព្រះជាម្ចាស់បានជ្រើសរើស។ 

ព្រះ​នាងបានច្រៀងកោតសរសើរព្រះជាម្ចាស់អស់ពីដួងចិត្ត នៅពេលព្រះនាង​

បានទទួលដំណឹងថា នឹងទៅជាមាតារបស់ព្រះជាម្ចាស់ នៅពេលទៅសួរសុខ​

ទុក្ខយាយអេលីសាប៊ែត។ ការណ៍ទាំងនេះបង្ហាញថា ព្រះនាងជាមនុស្ស​

តូចតាច ជាមនុស្សសុភាពរាបសា ជាមនុស្សគ្មានអំណាច ប៉ុន្តែព្រះជាម្ចាស់បាន​

ជ្រើសរើស​ព្រះនាង។ ឯផ្លូវដែលសន្តីតេរេសាបានបង្កើត ក៏ជាផ្លូវតូចតាចដែរ 

គាត់អញ្ជើញយើងម្នាក់ៗ ឲ្យដើរលើផ្លូវតូចតាចមួយ ដោយដឹងថា មា ន​

ព្រះយេស៊ូ​ជា​ទីពឹង មា នព្រះយេស៊ូធ្វើដំណើរជាមួយ ហើយបើយើងសុខចិត្ត​

ទទួល​ស្គាល់ថាខ្លួនជាមនុស្សតូចតាច ជាមនុស្សទន់ខ្សោយ ជាមនុស្សមាន​បាប​

ពិត​មែន នោះព្រះយេស៊ូជំរុញឲ្យយើងអាចធ្វើដំណើរទៅមុខបាន ដូចព្រះអង្គ​

មាន​​ព្រះបន្ទូលថា៖ "អ្នកណាដាក់ខ្លួនជាអ្នកក្រខ្សត់ អ្នកនោះពិតជាមាន​

សុភមង្គល​ហើយ"។

ដូច្នេះ យើងត្រូវតែពឹងលើព្រះយេស៊ូទាំងស្រុង ដូចកូនទីពឹងម្តាយ នេះជា​

របៀបដែលសន្តីតេរេសាបានអញ្ជើញយើង ឲ្យធ្វើដំណើរជាមួយព្រះយេស៊ូ​ នៅ​

ក្នុងព្រះសហគមន៍ ហើយនេះ ក៏ជារបៀបដែលព្រះនាងម៉ារីបានធ្វើដំណើររួម​

ជាមួយព្រះយេស៊ូដែរ។ សម្រាប់សន្តីតេរេសា  ព្រះនាងម៉ារីគឺជាម្តាយ ជាគ្រីស្ត​

បរិស័ទមុនគេបង្អស់ ដែលធ្វើដំណើរជាមួយយើង ព្រះនាងម៉ារីក៏រស់នៅក្នុង​

ជំនឿជាមួយយើង ព្រះនាងម៉ារី អញ្ជើញយើងឲ្យមានចិត្តធម៌មេត្តាករុណា 

ព្រះនាង​ម៉ារីជួយណែនាំឲ្យយើងដើរតាមផ្លូវតូចតាច ដើម្បីស្គាល់ព្រះយេស៊ូ 

ដើម្បី​ធ្វើជាសាក្សី នៃធម៌មេត្តាករុណារបស់ព្រះជាម្ចាស់យ៉ាងពិតប្រាកដមែន។ 

ក្នុងពាក្យកំណាព្យរបស់សន្តីតេរេសា  បីខែមុនគាត់ទទួល​មរណភាព មា ន​

ចែង​ថា៖ "បន្តិចទៀតខ្ញុំមានអំណរសប្បាយពេញទី បន្តិចទៀតខ្ញុំទៅស្ថាន​

បរមសុខ នៅទីនោះ ខ្ញុំនឹងឃើញព្រះនាងម៉ារីដែលញញឹមដាក់ខ្ញុំ នៅទីនោះខ្ញុំ​

នឹង​មាន​អំណរសប្បាយរួមជាមួយព្រះនាងម៉ារី ហើយខ្ញុំនឹងអង្គុយជាមួយ​ព្រះ​

នាង ដើម្បីរៀបរាប់ថ្វាយព្រះនាងថា ហេតុអ្វីបានជាខ្ញុំស្រឡាញ់ព្រះនាង និង​

ខ្ញុំចង់ប្រាប់ព្រះនាងម្តងទៀតថា ខ្ញុំជាកូនរបស់ព្រះនាងពិតមែន"។ អាម៉ែន។

សន្តីី� តេ�រេេសា 

និិង គ្រួ�ួសារ (ផ្្សារតូូច ពេ�លព្រឹ�ឹក)

សន្តីតេរេសា  បានមកដល់ប្រទេសកម្ពុជាយើងពីម្សិលមិញ ណែនាំឲ្យ 

ព្រះសហគមន៍យើងមានអំណរសប្បាយ។ សន្តីតេរេសា មា នបំណងចង់ធ្វើ 

ដំណើរជុំវិញពិភពលោកទាំងមូល តាំងពីគាត់នៅអារាមកាមែលម៉្លេះ។ ក្រោយ 

មក តាមរយៈលោកបូជាចារ្យជាសាសនទូតនៅទ្វីបអាហ្វ្រិក និងលោកម្នាក់​​

ទៀតនៅ​ប្រទេសចិនបានផ្ដួចផ្ដើមឡើងនោះ ទើបសន្ដីតេរេសាអាចធ្វើដំណើរ​

ទៅទូទាំងពិភពលោកទាំងមូលបាន ជាពិសេសមកដល់ប្រទេសកម្ពុជាយើង 

ដែលជាឱកាសមួយ ឲ្យគាត់បាន​មកដល់ភូមិភាគអាស៊ីអាគ្នេយ៍ ដែលគាត់ចង់​

មក​ជាយូរហើយ។ ពេលនេះ ព្រះសហគមន៍​កាតូលិកនៅក្នុងប្រទេសកម្ពុជា 

យើងនឹង​បានទទួលព្រះអំណោយ​ទានយ៉ាងច្រើនថែមទៀត តាមរយៈសន្តី​

តេរេសា  ដើម្បីឲ្យយើងបន្តកសាង​ព្រះសហគមន៍​យ៉ាងពិសេស នៅក្នុង​ឆ្នាំនៃ​

ជំនឿ​នេះ។

រយៈពេលមួយអាទិត្យ ចាប់ពីថ្ងៃនេះទៅ សន្តីតេរេសានឹងដើរក្នុង​ភូមិភាគ​

ភ្នំពេញ ណែនាំព្រះសហគមន៍នីមួយឲ្យគិតពីចំណុចសំខាន់មួយរបស់គាត់។ 

យប់នេះខ្ញុំសូមនិយាយអំពីសន្តីតេរេសានិងក្រុមគ្រួសារ ដោយសារ​ថ្ងៃនេះ​មាន​

ធាតុ​របស់ល្វីហ្សេលី និងជាឪពុកម្តាយរបស់គាត់តាំងនៅទីនេះដែរ។ ហ្សេលី 

និងល្វី សម្រេចចិត្តទទួលគ្នាជាប្តីប្រពន្ធ ដោយយកព្រះជាម្ចាស់ជាអាទិភាពនៅ

ក្នុងជីវិតរបស់ពួកគាត់។ ល្វី មានរបៀបរស់នៅយ៉ាងស្ងៀមស្ងាត់តំាងពីដើមមក 

ពីមុនគាត់មានបំណងថានឹងបួស ឯ ហ្សេលី វិញ គាត់ជាអ្នកគោរព​ប្រណិប័តន៍​

ព្រះជាម្ចាស់តាំងពីដើមរៀងមកដែរ។ ពេលរស់នៅជាប្តីប្រពន្ធ ពួកគាត់បាន​

យកព្រះជាម្ចាស់ជាគ្រឹះនៃក្រុមគ្រួសារ ដែលពួកគាត់បានបង្កើត។ ពួក​គាត់ជឿ​

ថា ព្រះបិតាស្រឡាញ់មនុស្សយើង ណែនាំឲ្យមនុស្សយើងទទួល​សុភមង្គល​

នៅស្ថានបរមសុខរួមជាមួយព្រះអង្គ។ តាមទស្សនៈនេះ ពួកគាត់ខិត​ខំ​រស់នៅ​

យ៉ាងល្អ ដើម្បីឆ្លើយតបនឹងសេចក្តីស្រឡាញ់របស់ព្រះអង្គដូចជា៖

ទមីួយ តាមរយៈការងារ។ ជាធម្មតាឪពុកម្តាយមានតួនាទីចិញ្ចឹម​ក្រុម 

គ្រួសារ។ ហ្សេលី ជាអ្នកប៉ាក់ក្រណាត់ និងល្វី ជាជាងនាឡិកា ពួកគាត់យកចិត្ត

ទុកដាក់ចំពោះការងាររបស់ខ្លួនយ៉ាងខ្លាំង ដោយប្រមូល​​អារម្មណ៍​ធ្វើការងារនោះ 

យ៉ាងស្វិតស្វាញ ដើម្បីឲ្យមានលទ្ធផលល្អ​ទទួល​បានកម្រៃទុកចិញ្ចឹមគ្រួសារ 

និងម្យ៉ាងវិញទៀត ចំពោះការទទួល​ស្វាគមន៍​កូនៗវិញ គឺពួកគាត់មានកូនស្រី 

៥នាក់ ហើយមានកូន៤នាក់ទៀតបានស្លាប់ពេលគេទើបនឹងកើត។ ពួកគាត់ 

បំពេញតួនាទី​ជាឪពុក​ម្តាយ ដោយទទួលស្វាគមន៍ជីវិត គឺទទួលកូនៗទាំង 

៩នាក់ នៅក្នុង​សេចក្តី​​ស្រឡាញ់ អំណរសប្បាយ ដែលជាព្រះអំណោយទាន 

ពីព្រះ​ជាម្ចាស់។ ពួកគាត់ខិតខំចិញ្ចឹមកូនទាំង៥នាក់ ដោយចិត្តអត់ធ្មត់ ដ្បិត​

កាល​នៅពីក្មេង សន្តីតេរេសាក៏រប៉ិលរប៉ូចយ៉ាងខ្លាំងដែរ ប៉ុន្តែទាំងម្តាយទាំងឪពុក 

ខិតខំណែនាំកូនដោយសេចក្តីស្រឡាញ់ ណែនាំឲ្យកូនមានសេរីភាពដ៏ពេញ 

លក្ខណៈនៅពេលអនាគត។ ហ្សេលីបានសរសេរ​អំពី​ម៉ារី ជាកូនស្រីម្នាក់របស់ 

គាត់ថា៖ "យើងសង្ឃឹមថា ម៉ារីនឹងក្លាយទៅ​ជាបងស្រី តែខ្ញុំមិនហ៊ានប្រាប់កូនទេ 

ដោយសារខ្ញុំចង់ទុកសេរីភាព​ឲ្យ​កូន ចង់ឲ្យ​កូន​ធ្វើតាមព្រះហឫទ័យរបស់ព្រះ

ជាម្ចាស់ដោយខ្លួនឯង មិន​មែនតាមចិត្ត​របស់ខ្ញុំ​ទេ"។ នេះជារបៀបដែលហ្សេលី 

ជាម្តាយយកចិត្ត​ទុកដាក់អប់រំ​កូន ដោយ​រក្សាសេរីភាពរបស់កូន ដើម្បីឲ្យកូន 

រៀបចំ​អនាគត តាម​គម្រោង​ការរបស់ព្រះជាម្ចាស់។

ហ្សេលី និង ល្វី ទាំងពីរនាក់កើតទុក្ខយ៉ាងខ្លាំង ពេលកូន៤នាក់បានស្លាប់។ 

ក្រុមគ្រួសារទាំងមូល ក៏កើតទុក្ខយ៉ាងធ្ងន់ធ្ងរដែរ នៅពេលហ្សេលីទទួល​មរណភាព 

និងនៅពេលល្វី មា ន​ជំងឺវង្វេងស្មារតីបន្តិចម្តងៗ។ ដូច្នេះ ក្រុម​គ្រួសារ​នេះជួប 

ទុក្ខលំបាកខ្លាំងណាស់ ប៉ុន្តែ  ពួកគេទទួលទុក្ខលំបាកទាំងនោះ នៅក្នុងជំនឿ។ 

ក្រុមគ្រួសារនេះ ចេះជួយគ្នាទៅវិញទៅមក ដើម្បីឈ្នះឧបសគ្គ ដោយទុកចិត្ត 

ទាំងស្រុងលើព្រះជាម្ចាស់។ មា នចំណុចមួយដែល​សំខាន់មែន​ទែន គឺជារៀង 

រាល់ថ្ងៃ ហ្សេលី និងល្វី តែងយកចិត្តទុកដាក់ក្នុងការអធិដ្ឋាន យក​ចិត្តទុកដាក់ 

ចូលរួមថ្វាយអភិបូជា និងទទួលព្រះកាយព្រះគ្រីស្ត។ ចំណុច​មួយទៀត គឺពួក

គាត់មិនមានចិត្តចង្អៀតចង្អល់ទេ ទោះបីមានកូនច្រើន តែពួកគាត់នៅតែយក 

ចិត្តទុកដាក់ចែករំលែកនូវអ្វីដែលពួកគាត់មាន ដល់អ្នកក្រីក្រ អ្នកតូចតាចដែរ។ 

ហ្សេលីមានសុបិន្តមួយថា កូនរបស់គាត់នឹងទៅជាសន្តីបុគ្គល ហេតុដូច្នេះហើយ 

ពួកគាត់យកចិត្តទុកដាក់អស់ពីសមត្ថភាព ណែនាំឲ្យកូនបាន​ស្គាល់ព្រះយេស៊ូ 

ស្គាល់ព្រះនាងម៉ារី និងចេះធ្វើដំណើរនៅក្នុងព្រះសហគមន៍​ដែលជាមហាគ្រួសារ 

របស់អ្នកជឿ។

ចំពោះសន្តីតេរេសាវិញ បានបង្ហាញច្រើនដងឲ្យឃើញថា គា ត់បាន​ទទួល​

ការណែនាំពីម្តាយ ឲ្យគាត់ចេះអធិដ្ឋាន ចេះស្រឡាញ់ព្រះយេស៊ូ  ឲ្យគាត់បង្កើត

ទំនាក់ទំនងយ៉ាងជិតស្និទ្ធជាមួយព្រះនាងម៉ារីដែលគាត់សូមធ្វើជាម្តាយ តាម​

រយៈ​​ការអធិដ្ឋាន ឲ្យគាត់ស្រឡាញ់ព្រះជាម្ចាស់ ហើយគាត់ក៏បានទទួលសេចក្តី

ស្រឡាញ់ដ៏ទូលំទូលាយពីព្រះអង្គវិញដែរ។ នេះជារបៀបថែរក្សាក្រុមគ្រួសារ

ទាំងមូលរបស់ហ្សេលី និង ល្វី ណែនាំឲ្យក្រុមគ្រួសារទៅជាគ្រួសារដ៏សុខសាន្ត 

នៅក្នុងព្រះហឫទ័យរបស់ព្រះជាម្ចាស់។ ក្រុមគ្រួសារនេះជាក្រុមគ្រួសារគំរូ​

របស់​យើងទាំងអស់គ្នា។

ថ្ងៃនេះ យើងរួមគ្នាស្វាគមន៍ធាតុសន្តីតេរេសា ហ្សេលី និង ល្វី ដែល​ពោរ​

ពេញ​ដោយសុភមង្គល ដែលនាំឲ្យគ្រីស្តបរិស័ទយើង គិតពិចារណាអំពីក្រុម​

គ្រួសាររបស់ខ្លួន ឲ្យយើងរកឃើញគំរូមួយ មកជំរុញក្រុមគ្រួសាររបស់ខ្លួន​នីមួយៗ 

ក្នុង​គោលដៅតែមួយ គឺណែនាំឲ្យក្រុមគ្រួសាររបស់យើង ទៅជា​គ្រួសារ​ដ៏វិសុទ្ធ 

ដូច​ហ្សេលី និង ល្វី បានធ្វើរួចទៅហើយដែរ។ តើពេលនេះ យើង​រកឃើញអំណរ​

សប្បាយអ្វីខ្លះសម្រាប់ក្រុមគ្រួសាររបស់យើង? តើយើងទទួល​ស្គាល់ថា ព្រះ​

សហគមន៍ជាក្រុមគ្រួសាររបស់យើងដែរឬទេ? សូមកុំគិតតែពី​ក្រុម​គ្រួសារ​​របស់ 

ខ្លួនតែប៉ុណ្ណោះ ឲ្យយើងយល់ថា ព្រះសហគមន៍ក៏ជា​ក្រុម​គ្រួសារ​របស់​យើងដែរ។

ថ្ងៃនេះ យើងយល់អំពីសេចក្តីស្រឡាញ់ ដែលយើងត្រូវមាននៅក្នុងក្រុម​

គ្រួសារ និងក្នុងព្រះសហគមន៍។ ដូច្នេះ យើងត្រូវការជំរុញថែមទៀត ដើម្បី​

បង្កើត​ព្រះសហគមន៍ ដែលជាក្រុមគ្រួសារមួយដ៏ពិសេសរបស់យើង។ យើង​

ត្រូវ​តែសួរ​ថា តើក្រុមគ្រួសាររបស់សន្តីតេរេសា បានធ្វើអ្វីខ្លះ ដើម្បីបង្កើតទៅជា​

ក្រុម​គ្រួសារមួយដ៏សុខសាន្ត? តើពួកគាត់អាចជួយយើងបានតាមរបៀបណា?។

ដូច្នេះបន្ទាប់ពីអភិបូជា យើងមានពេលដើម្បីអធិដ្ឋានទូលអង្វរព្រះជាម្ចាស់ ​

តាមរយៈសន្តីតេរេសា  និងឪពុកម្ដាយរបស់គាត់ ឲ្យក្រុមគ្រួសាររបស់យើង​

ផ្ទាល់​​ទៅជាក្រុមគ្រួសារដ៏សុខសាន្ត ឲ្យគ្រួសារនីមួយៗនៅក្នុងប្រទេសកម្ពុជា ​

យើងរកឃើញផ្លូវនៃសុភមង្គល និងឲ្យព្រះសហគមន៍របស់យើង ទៅជាក្រុម​

គ្រួសារ​ដ៏ជាទីស្រឡាញ់របស់យើងយ៉ាងពិតប្រាកដមែន។ អាម៉ែន។

សន្តីី� តេ�រេេសា 

និិង ការត្រា�ស់់ហៅ� (ផ្្សារតូូច ពេ�លយប់់)

ថ្ងៃនេះយើងមានអំណរសប្បាយ ដោយបានមកគោរពធាតុសន្តីតេរេសាជា

មួយគ្នា មានក្រុមអេម៉ាណូអែល សាម៉ូអែល មីកាអែលដែរ ដើម្បីបន្តអធិដ្ឋាន 

រិះគិតអំពីការត្រាស់ហៅ និងមើលពីរបៀបដែលសន្តីតេរេសាបានរកឃើញការ

ត្រាស់ហៅនៅក្នុងជីវិតរបស់គាត់។ នៅប្រទេសបារាំងគេមិនបូជាសពទេ សន្តី

តេរេសាទទួលមរណភាពប្រហែល១១៥ឆ្នាំហើយ។ គេបានរំលែកធាតុរបស់

គាត់ជាពីរចំណែក មួយចំណែកតម្កល់ទុកនៅលីស៊ីយើ ក្នុងអារាមកាមែល។ 

កាលពីឆ្នាំ១៩៩៧ ជាខួប១០០ឆ្នាំដែលគាត់បានទទួលមរណភាព ពេលនោះ

លោកអភិបាលនៅប្រទេសប្រេស៊ីលបានសម្រេចចិត្តយកធាតុមួយចំណែកទៀត 

របស់គាត់មកដាក់ក្នុងកោដ្ឋមួយផ្សេងទៀត ដើម្បីឲ្យសន្តីតេរេសាធ្វើដំណើរតាម 

បំណងដែលគាត់ចង់ស្គាល់ និងចង់ដើរជុំវិញពិភពលោកទាំងមូល។

នៅពេលគេបង្កើតអារាមកាម៉ែលនៅហូជីមិញ ប្រទេសវៀតណាម ពេលនោះ 

សន្តីតេរេសាចង់មកចូលរួមណាស់ តែដោយសារសុខភាពខ្សោយពេក គា ត់ 

មិនបានមកទេ។ គាត់និយាយថា៖ "ទោះបីខ្ញុំធ្វើដំណើរទៅចូលរួមមិនបាន តែ 

ខ្ញុំចូលរួមដោយការអធិដ្ឋាន"។ សន្តីតេរេសាធ្លាប់អធិដ្ឋានសម្រាប់លោកបូជាចារ្យ 

ម្នាក់ជាសាសនទូតនៅអាហ្រ្វិក និងម្នាក់ទៀតនៅជាសាសនទូតនៅប្រទេសចិន។ 

ឥឡូវនេះ ១៦ឆ្នាំហើយ ដែលធាតុសន្តីតេរេសាបានធ្វើដំណើរពីប្រទេសមួយ

ទៅប្រទេសមួយទៀត។ កាលពីខែមុនសន្តីតេរេសាបានធ្វើដំណើរទៅប្រទេស

ភីលីពីន តែពេលនេះគាត់កំពុងតែរួមអធិដ្ឋានជាមួយយើងនៅប្រទេសកម្ពុជា។ 

យើងសួរថា៖ "តើសន្តីតេរេសា រកឃើញការត្រាស់ហៅរបស់គាត់យ៉ាងដូចម្តេច?"។ 

តាមពិត ការត្រាស់ហៅសន្តីតេរេសា មិនអាចដូចគ្នាទៅនឹងការត្រាស់ហៅរបស់

មនុស្សឯទៀតបានទេ។ តែពេលនេះខ្ញុំរំឮកអំពីការត្រាស់ហៅរបស់គាត់ គឺដើម្ប ី

ជួយឲ្យយើងមានកម្លាំងថែមទៀតរិះគិតអំពីការត្រាស់ហៅរបស់ខ្លួនយើងម្នាក់ៗ។

សន្តីតេរេសាធ្វើដំណើរជាមួយព្រះយេសូ៊តំាងពីរនៅក្មេងដែលប្លែកពីយើង។ 

សូមកុំឲ្យយើងអស់សង្ឃឹមអំពីការប្លែកពីគ្នានេះ តែសូមឲ្យយើងចាប់អារម្មណ៍

បន្ថែមទៀតអំពីការត្រាស់ហៅរបស់គាត់ ដែលណែនាំឲ្យយើងចាប់អារម្មណ៍ 

អំពីការត្រាស់ហៅរបស់ខ្លួនយើង និងអំពីរបៀបដែលខ្លួនយើងត្រូវបង្កើតទំនាក ់

ទំនងជាមួយព្រះយេស៊ូ។ សន្តីតេរេសាបានសរសេរសៀវភៅមួយក្បាលឈ្មោះ

ថា៖ "ប្រវិត្តនៃព្រលឹងមួយ" ដែលនិយាយអំពីអនុស្សាវរីយ៍របស់គាត់ជាមួយ 

ព្រះយេស៊ូតាំងពីគាត់នៅក្មេងមកគឺ៖

ចំណុចទីមួយ ពេលសន្តីតេរេសាមានអាយុ៩ឆ្នាំ គា ត់ដឹងយ៉ាងច្បាស់អំពី

ការត្រាស់ហៅ។ ពេលនោះគាត់បានទៅជួបបងស្រីប្រធានអារាមកាម៉ែល ដែល 

និយាយប្រាប់គាត់ខ្លះៗអំពីជីវិតរបស់អ្នកបួស។ តេរេសាបានសរសេរថា៖ "ពេល 

ខ្ញុំបានស្គាល់អំពីជីវិតនៅក្នុងអារាមកាម៉ែល នោះខ្ញុំយល់ថាអស្ចារ្យណាស់ ខ្ញុំមាន 

អារម្មណ៍ថានៅក្នុងវាលរហោស្ថាននៃអារាមកាម៉ែល នោះខ្ញុំនឹងឃើញព្រះជាម្ចាស់ 

ដ៏ពិតប្រាកដ ខ្ញុំចង់នៅរស់នៅកន្លែងនោះមែនទែន ដើម្បីជួបជាមួយព្រះយេស៊ូ 

ផ្ទាល់។ ខ្ញុំចង់រកឃើញសេចក្តីសុខនៅក្នុងវិញ្ញាណ និងព្រលឹងរបស់ខ្ញុំ"។

ចំណុចទីពីរ សន្តីតេរេសាបានទទួលព្រះកាយព្រះគ្រីស្តលើកដំបូង នៅ 

អាយុ ១១ឆ្នាំ។ គា ត់សរសេរថា៖ "ពេលទទួលព្រះកាយព្រះគ្រីស្តលើកដំបូង 

នោះហាក់បីដូចជាព្រះជាម្ចាស់យាងមកថើបនាងខ្ញុំនៅក្នុងសេចក្តីស្រឡាញ់របស់ 

ព្រះអង្គ។ នាងខ្ញុំយល់ថា ព្រះអង្គស្រឡាញ់នាងខ្ញុំយ៉ាងខ្លាំង ហើយនាងខ្ញុំក៏ 

ទូលទៅព្រះអង្គវិញថា នាងខ្ញុំក៏ស្រឡាញ់ព្រះអង្គយ៉ាងខ្លាំងណាស់ដែរ នាងខ្ញុំ 

ចង់បូជាជីវិតថ្វាយព្រះអង្គណាស់"។

បរិយាកាសនៅក្នុងក្រុមគ្រួសាររបស់សន្តីតេរេសា ណែនាំឲ្យគាត់ធ្វើដំណើរ

ជាមួយព្រះយេស៊ូតាំងពីនៅវ័យក្មេង ដូច្នេះគ្រប់ដំណាក់កាលនៃជីវិត គាត់មាន

ឱកាសជួបជាមួយព្រះយេស៊ូម្តងហើយម្តងទៀត គា ត់មានបពិសោធន៍មួយដ៏ 

អស្ចារ្យ គឺព្រះយេស៊ូយាងមកនៅក្នុងជីវិតរបស់គាត់ នៅពេលគាត់ទទួលព្រះកាយ 

លើកដំបូង។ ចំពោះយើងវិញ ពេលទទួលព្រះកាយព្រះគ្រីស្ត តើយើងមាន 

អំណរសប្បាយដល់កម្រិតណា? តើពេលនោះយើងដឹងថា ព្រះយេស៊ូយាងមក

ជួបយើងដោយផ្ទាល់ឬទេ?។ សម័យសន្តីតេរេសា  គ្រីស្តបរិស័ទមិនសូវបាន 

ទទួលព្រះកាយព្រះគ្រីស្តប៉ុន្មានទេ ដោយសារព្រះសហគមន៍មានវិន័យតឹងរ៉ឹង 

គឺមុននឹងទទួលព្រះកាយគ្រីស្ត គ្រប់គ្នាត្រូវតែទទួលអគ្គសញ្ញាលើកលែងទោស

យ៉ាងច្បាស់លាស់សិន។ សម្រាប់យើងដូច្នោះដែរ ពេលទទួលព្រះកាយព្រះ 

គ្រីស្ត យើងត្រូវយល់ថាជាពេលមួយយ៉ាងពិសេស ដូច្នេះយើងត្រូវតែជម្រះចិត្ត

ឲ្យបានស្អាតមុនពេលនឹងទទួលព្រះអង្គ ព្រោះជាពេលដែលព្រះយេស៊ូយាង 

មកនៅក្នុងជីវិតរបស់យើង ជាពេលដែលព្រះជាម្ចាស់ថើបយើងក្នុងសេចក្តី 

ស្រឡាញ់របស់ព្រះអង្គ។

ដំណាក់កាលទីបី នៅថ្ងៃបុណ្យព្រះយេស៊ូប្រសូត្រឆ្នាំ១៨៨៦ សន្តីតេរេសា

បានទទួលព្រះអំណោយទានយ៉ាងពិសេសពីព្រះជាម្ចាស់។ ពេលនោះ គា ត់ 

អាយុ ១៤ឆ្នាំ ចូលក្នុងវ័យជំទង់ ចូលទៅក្នុងជីវិតថ្មីដែលជិតស្និទ្ធជាមួយព្រះ 

ជាម្ចាស់ និងដែលចេះទទួលស្គាល់អំពីចំណុចខ្សោយនឹងចំណុចល្អរបស់ខ្លួន។ 

នៅយប់បុណ្យព្រះយេស៊ូប្រសូត្រឆ្នាំនោះ បន្ទាប់ពីមកពីអភិបូជាវិញ សន្តីតេរេសា 

បានទទួលអំណោយពីឪពុកដែលនិយាយមកគាត់ថា៖ "កូនសប្បាយចិត្តទេ 

តែនេះជាឆ្នាំចុងក្រោយដែលពុករៀបចំអំណោយសម្រាប់កូន"។ ពេលឮឪពុក 

និយាយដូច្នេះ គាត់ចង់យំ គាត់នឹកដល់ម្តាយដែលបានស្លាប់កាលពី១០ឆ្នាំមុន  

ទុកគាត់ឲ្យនៅកំព្រា។ គាត់ពិបាកចិត្តខ្លាំងណាស់ តែបានធ្វើឲ្យគាត់ភ្ញាក់ស្មារតី

ថាពេលនេះគាត់ធំហើយ។ គាត់បានសរសេរថា៖ នៅពេលនោះខ្ញុំយល់ថា ធម៌ 

មេត្តាករុណារបស់ព្រះជាម្ចាស់ បានចូលនៅក្នុងដួងចិត្តរបស់ខ្ញុំ ធ្វើឲ្យខ្ញុំមាន 

អំណរសប្បាយ ហើយខ្ញុំក៏ត្រូវតែណែនាំឲ្យអ្នកដទៃទទួលអំណរសប្បាយនេះ

ដែរ ខ្ញុំត្រូវតែគិតពីអ្នកដទៃ។ ខ្ញុំបានឮព្រះសូរសៀងរបស់ព្រះយេស៊ូពីលើឈើ

ឆ្កាងមកថា   ព្រះអង្គស្រេកទឹក ដែលណែនាំឲ្យខ្ញុំយល់ថាខ្លួនខ្ញុំមានបេសកម្ម   

ក្នុងព្រះសហគមន៍ដើម្បីសង្គ្រោះមនុស្សលោក។ ខ្ញុំនៅទីនេះដើម្បីសង្គ្រោះមនុស្ស 

ពិសេសអ្នកបាបឲ្យគេមានជីវិតថ្មី"។

ក្រោយមក មានឃាតករម្នាក់ត្រូវគេកាត់ទោសប្រហារជីវិត ព្រោះបានសម្លាប ់

មនុស្សបីនាក់។ ពេលសន្តីតេរេសាដឹងរឿងនេះ គាត់ក៏បានអធិដ្ឋានឲ្យចោរនោះ

ប្រែចិត្តសារភាពបាប។ មុនពេលគេកាត់ក មា នលោកបូជាចារ្យម្នាក់ចូលទៅ 

ជិតឃាតករនោះហើយបង្ហាញព្រះឈើឆ្កាង ពេលនោះឃាតករបានយកឈើ

ឆ្កាងមកថើបទាំងសារភាពបាប។ ពេលសន្តីតេរេសាអានព័ត៌មាននេះ គា ត់ 

រំភើបចិត្តយ៉ាងខ្លាំង និងយល់ថា ការអធិដ្ឋានរបស់គាត់មានប្រសិទ្ធិភាពហើយ។ 

ពេលសន្តីតេរេសាធ្វើដំណើរទៅទីក្រុងរ៉ូម សុំការអនុញ្ញាតចូលនៅក្នុងអារាម  

ពេលនោះគាត់យល់ថា   រូបគាត់ត្រូវតែអធិដ្ឋានសម្រាប់បូជាចារ្យដែរ។ គា ត់ 

ត្រូវរកកន្លែង រកពេលដើម្បីនៅជាមួយព្រះយេស៊ូ និងអធិដ្ឋានសម្រាប់អ្នកមាន

បាបនិងបូជាចារ្យ នេះជាហេតុណែនាំឲ្យគាត់ចូលអារាមកាម៉ែលនៅអាយុ ១៥ឆ្នាំ។

ការត្រាស់ហៅរបស់គាត់ជ្រៅៗទៅ គាត់ផ្ញើជីវិតទាំងស្រុងទៅលើព្រះហប្ញទ័យ 

មេត្តាករុណារបស់ព្រះជាម្ចាស់។ គាត់យល់ថា ខ្លួនគាត់ជាយញ្ញដែលបូជាថ្វាយ

ព្រះជាម្ចាស់។ គាត់ទូលអង្វរទៅព្រះជាម្ចាស់ សូមទៅជាមរណសាក្សីនៃសេចក្តី

ស្រឡាញ់របស់ព្រះអង្គ គាត់ចង់ធ្វើជាបូជាចារ្យ ចង់ធ្វើជាព្យាការី ចង់ធ្វើជាគ្រីស្ត 

ទូត... ប៉ុន្តែ  ពេលគាត់អានអត្ថបទរបស់សន្តៈប៉ូលដែលចែងថា៖ "សេចក្តី 

ស្រឡាញ់ធំលើសអ្វីៗទាំងអស់ ទោះបីខ្ញុំប្រកាសដំណឹងល្អក្តី ទោះបីខ្ញុំធ្វើការ 

អស្ចារ្យកី្ត ប្រសិនបើខ្ញុំគ្មានសេចក្តីស្រឡាញ់ទេ អ្វីៗទាំងអស់ដែលខ្ញុំធ្វើគឺគ្មាន 

ន័យទាល់តែសោះ" ពេលនោះគាត់ភ្ញាក់ស្មារតីហើយគាត់សរសេរថា៖ "នៅក្នុង

ព្រះសហគមន៍ដែលជាមាតារបស់ខ្ញុំ ខ្ញុំជាសេចក្តីស្រឡាញ់" នេះជាកំពូលនៃការ 

ត្រាស់ហៅរបស់គាត់ ដែលធ្វើឲ្យគាត់មានអំណរសប្បាយយ៉ាងបរិបូរណ៍។

ប៉ុន្តែការត្រាស់ហៅ ជួនកាលក៏ជួបនឹងភាពងងឹតដែរ។ សន្តីតេរេសាមាន 

ទាំងអំណរសប្បាយ និងទុក្ខលំបាកដែរ។ គាត់សរសេរថា៖ "ឱព្រះយេស៊ូអើយ 

ហេតុម្តេចឡើយ ព្រះអង្គអនុញ្ញាតឲ្យមានភាពងងឹតនៅក្នុងព្រលឹងរបស់នាង 

ខ្ញុំ?"។ ពីរបីឆ្នាំនៃជីវិតចុងក្រោយ គាត់មានការឈឺចុកចាប់ដោយសារជំងឺរបេង 

គាត់ចូលរួមថ្វាយអភិបូជាមិនបាន តែគាត់បានផ្ញើទុក្ខលំបាកទាំងអស់លើព្រះ

យេស៊ូ ដើម្បីឲ្យទុក្ខលំបាកនេះទៅជាពន្លឺមួយនៅក្នុងជីវិតរបស់គាត់។ កុំគិតថា

ការត្រាស់ហៅរបស់យើងស្រួលទាំងអស់ ជួនកាលយើងមានចម្ងល់ មា នការ 

សង្ស័យ មានឧបសគ្គ មានថ្ម ណែនាំឲ្យយើងឈឺ ប៉ុន្តែក្នុងភាពងងឹតទាំងនោះ 

យើងដឹងថាព្រះយេស៊ូគង់នៅជាមួយ ហើយយើងអាចទៅមុខបាន ដូចសន្តី 

តេរេសាបានសរសេរថា៖ "នៅក្នុងភាពងងឹត ខ្ញុំនៅតែប្រកាសជំនឿរបស់ខ្ញុំលើ

ព្រះយេស៊ូ ពេលខ្ញុំអស់សង្ឃឹម ខ្ញុំនៅតែជឿលើព្រះយេស៊ូ ដែលណែនាំឲ្យខ្ញុំ 

អាចទៅមុខបាន"។

ការត្រាស់ហៅអំពីការអធិដ្ឋាន និងការប្រកាសដំណឹងល្អរបស់សន្តីតេរេសា 

មានសរសេរនៅក្នុងសំបុត្រមួយយ៉ាងស្អាត ដែលគាត់បានផ្ញើទៅបងស្រីរបស់ 

គាត់៖ "តាមពិតការអធិដ្ឋាន ការប្រកាសដំណឹងល្អវាជា​ប់គ្នាដូចព្រះបន្ទូលចែង 

ថា ចូរអង្វរម្ចាស់ស្រែឲ្យចាត់អ្នកច្រូតមកក្នុងស្រែរបស់លោក "នេះមានន័យថា 

មិនមែនព្រះយេស៊ូមួយព្រះអង្គឯងទេ ដែលសង្គ្រោះមនុស្សលោក គឺព្រះអង្គត្រូវ 

ការបងប្អូនឯទៀតៗដើម្បីជួយព្រះអង្គ។ ថ្ងៃនេះនិងថ្ងៃស្អែក យើងនឹងអធិដ្ឋាន

សម្រាប់ការត្រាស់ហៅរួមជាមួយព្រះសហគមន៍សកល រួមជាមួយសន្តីតេរេសា

ដែលជាគំរូក្នុងការផ្ញើជីវិតលើព្រះជាម្ចាស់នៅក្នុងអំណរសប្បាយ នៅក្នុងទុក្ខ 

លំបាក នៅក្នុងជីវិតសាមញ្ញរបស់គាត់ ជាពេលវេលាមួយដើម្បីទទួលកម្លាំងថី្ម 

ដើម្បីស្តាប់ព្រះសូរសៀងព្រះជាម្ចាស់ថែមទៀត។

សរុបសេចក្តីមក ការត្រាស់ហៅរបស់សន្តីតេរេសាជាផ្លូវដ៏តូចសម្រាប់វិញ្ញាណ 

ដ៏តូច បានណែនាំឲ្យមនុស្សរាប់លាននាក់ ជាង១០០ឆ្នាំកន្លងមក យកគាត់ 

ជាគំរូ ជាមិត្តសម្លាញ់ធ្វើដំណើររួមជាមួយ។ សន្តីតេរេសាដែលចង់ទៅជាសន្តី 

បុគ្គល គឺដោយសារគាត់បានស្តាប់តាមការអប់រំ និងការអធិដ្ឋានយ៉ាងច្រើនពី 

ឪពុកម្តាយ។ ពេលគាត់ប្រៀធៀបខ្លួនជាមួយនឹងសន្តីទាំងឡាយដែលបានធ្វើ

ការអស្ចារ្យជាច្រើន នោះគាត់ដូចជាអស់សង្ឃឹម ដោយគិតថាគាត់មិនអាចធ្វើ 

បាន ដូចសន្តីបុគ្គលទាំងនោះទេ ព្រោះគាត់មិនអាចដើរទៅគ្រប់ទីកន្លែងបាន 

គាត់មិនអាចទៅជួយអ្នកក្រីក្របាន ដូច្នេះគាត់ក៏រកផ្លូវមួយដើម្បីឲ្យទៅជាសន្តី

បុគ្គលមួយរូបបាន គឺ៖ "ខ្ញុំត្រូវធ្វើដំណើរជាមួយព្រះយេស៊ូ"។ សន្តីតេរេសា 

មានបទពិសោធន៍ថា នៅសម័យនេះគេឡើងទៅផ្ទះល្វែងខ្ពស់ៗនៅជាន់លើ ដោយ 

ប្រើជណ្តើរយន្តឲ្យបានឆាប់ដល់ ដូច្នេះគាត់ក៏មានត្រូវមានជណ្តើរយន្តទៅព្រះ

ជាម្ចាស់ឲ្យបានឆាប់ដែរ គឺជាព្រះយេស៊ូ។ ផ្លូវដ៏តូចរបស់គាត់ គឺភ្ជាប់ជាមួយ 

ព្រះយេស៊ូ ដោយសុខចិត្តផ្ញើជីវិតទាំងស្រុងលើធម៌មេត្តាករុណារបស់ព្រះអង្គ។

ចំពោះយើង ដើម្បីយកព្រះយេស៊ូជាទីពឹង គឺត្រូវមានវិញ្ញាណដ៏តូច (មិន 

លោភលន់ មិនចង់បានល្បីឈ្មោះ មិនគិតតែប្រយោជន៍ផ្ទាល់ខ្លួន) ឲ្យយើងដូច

កូនក្មេងម្នាក់ដែលពឹងលើឪពុកម្តាយ។ សន្តីតេរេសាសរសេរថា៖ "ពេលខ្ញុំ 

ឡើងស្ថានបរមសុខ ខ្ញុំនឹងបាចផ្កាដើម្បីឲ្យបងប្អូនបានទទួលព្រះអំណោយទាន 

របស់ព្រះជាម្ចាស់"។ ចំពោះយើងដែលកំពុងគិតអំពីជីវិតជាគ្រីស្តបរិស័ទ ឲ្យ

យើងរកឲ្យឃើញផ្លូវដ៏តូចមួយដូចសន្តីតេរេសាដែរ។ ផ្លូវតូចតែមិនចង្អៀត 

សម្រាប់វិញ្ញាណដ៏តូចដែលសុខចិត្តយកព្រះយេសូ៊ជាទីពឹង ដោយជឿថា ព្រះអង្គ 

ពិតជាផ្លូវដែលផ្តល់សុភមង្គលពិតមែន។

មុនពេលទទួលមរណភាព សន្តីតេរេសា មានប្រសាសន៍ថា៖ "ពេលខ្ញុំនៅ 

ស្ថានបរមសុខ ខ្ញុំនឹងធ្វើអំពើល្អនៅលើផែនដីនេះ"។ ពិតមែនជាង១០០ឆ្នា ំ

ដែលសន្តីតេរេសាបានទទួលមរណភាពទៅ គាត់បានធ្វើអំពើល្អយ៉ាងច្រើន មាន 

មនុស្សជាច្រើននាក់បានទទួលជីវិតថ្មីដោយសារគាត់។ សព្វថ្ងៃយើងជឿថា 

សន្តីតេរេសាកំពុងប្រព្រឹត្តតាមសេចក្តីសង្ឃឹមរបស់គាត់ ដែលថា "ពេលខ្ញុំនៅ 

ស្ថានបរមសុខ ខ្ញុំនឹងធ្វើអំពើល្អនៅលើផែនដីនេះ"។

ខ្ញុំសូមអធិដ្ឋានទូលអង្វរព្រះជាម្ចាស់ ក្នុងរយៈពេលបីអាទិត្យខាងមុខនេះ 

ពេលសន្តីតេរេសាធ្វើដំណើរនៅក្នុងប្រទេសកម្ពុជា សូមឲ្យគាត់មានឱកាសធ្វើ

អំពើល្អជាច្រើនសម្រាប់យើងខ្ញុំ សម្រាប់ព្រះសហគមន៍ និងសម្រាប់ប្រទេស 

កម្ពុជាទាំងមូល។ នៅព្រះសហគមន៍អារិយក្សត្រ ពេលសន្តីតេរេសាជួបជាមួយ

ព្រះនាងម៉ារីនៃទន្លេមេង្គ នោះខ្ញុំបានអធិដ្ឋានសម្រាប់ព្រះសហគមន៍កាតូលិក

នៅប្រទេសកម្ពុជាយើង សូមព្រះជាម្ចាស់ប្រទានព្រះពរដល់យើង និងដល់ 

ប្រជាជនកម្ពុជាទាំងមួល ឲ្យរួមជាមួយគ្នាធ្វើដំណើរនៅក្នុងសេចក្តីសុខសាន្ត និង 

សេចក្តីស្រឡាញ់ដែលយើងទទួលបានពីព្រះយេស៊ូ។ អាម៉ែន។

សន្តីី� តេ�រេេសា 

និិង សេ�ចក្តីី�ស្រ�ឡាញ់់ (បឹឹងទំំពុុន)

ថ្ងៃនេះមានបងប្អូនយ៉ាងច្រើនមកដើម្បីអរព្រះគុណព្រះជាម្ចាស់។ យើង 

សប្បាយចិត្ត សូមស្វាគមន៍បងប្អូនដែលមកពីខេត្តនានាក្នុងភូមិភាគភ្នំពេញ និង 

ក៏មានបងប្អូនខ្លះមកពីបាត់ដំបង និងមានខ្លះមកពីកំពង់ចាមដែរ។ យើងមាន

លោកឪពុកហ៊នមកពីមណ្ឌលគិរីដែលឆ្ងាយជាងគេ។

ថ្ងៃនេះមហាគ្រួសាររបស់យើង មកជួបជុំគ្នាដើម្បីអរព្រះគុណព្រះជាម្ចាស់ 

និងដើម្បីស្គាល់ថែមទៀតអំពីសន្តីតេរេសា និងក៏សូមឲ្យគាត់បំភ្លឺជីវិតរបស់យើង 

ជាគ្រីស្តបរិស័ទដែរ។ ម្សិលម៉្ងៃនៅអរិយក្សត្រ ជាកន្លែងដែលយើងគោរពព្រះនាង 

ម៉ារីនៃទន្លេមេគង្គ បន្ទាប់ពីថ្វាយអភិបូជាហើយ យើងបានយកធាតុសន្តីតេរេសា 

ឡើងលើភ្នំដើម្បីជួបជាមួយព្រះនាងម៉ារី។ នៅទីនោះខ្ញុំបានអធិដ្ឋានប្រទានពរ

ដល់ប្រទេសកម្ពុជាទាំងមូល ដល់ព្រះសហគមន៍ទាំងអស់តាមរយៈព្រះនាងម៉ារ ី

និងសន្តីតេរេសា ឲ្យយើងបានទទួលសេចក្តីសុខសាន្តគ្រប់ៗគ្នា។

ម្សិលមិញពេលរសៀល យើងបានមកដល់ផ្សារតូច។ នៅទីនោះយើងមាន 

ពេលវេលាច្រើន ជួបជាមួយនឹងយុវជន យុវនារី ដើម្បីរិះគិតអំពីរបៀបដែល 

សន្តីតេរេសាបានទទួលការត្រាស់ហៅ ដែលជួយបំភ្លឺពួកគេឲ្យគិតពីការត្រាស់

ហៅផ្ទាល់ខ្លួនពួកគេម្នាក់ៗ។ ពេលយប់នោះ យើងតម្កល់ធាតុសន្តីតេរេសា រួម

ជាមួយនឹងធាតុឪពុកម្តាយរបស់គាត់ដែរ។ សន្តីតេរេសាកើតចេញពីគ្រួសារមួយ 

យ៉ាងពិសេស ដែលមានឪពុកឈ្មោះ ល្វី និងម្តាយឈ្មោះ ហ្សេលី ដែលទាំងពីរ

នាក់សព្វថ្ងៃព្រះសហគមន៍ទទួលស្គាល់ថាជា "អ្នកមានសុភមង្គល" ជាដំណាក់

កាលទីមួយមុនទទួលស្គាល់ពួកគាត់ថាជា "សន្តៈ និងជាសន្តី" បុគ្គល។ ដោយសារ 

ហេតុនេះ ម្សិលមិញយើងក៏បានរិះគិតអំពីសន្តីតេរេសា  និងក្រុមគ្រួសាររបស់ 

គាត់ ដែលជួយផ្តល់ជាពន្លឺដល់ក្រុមគ្រួសាររបស់យើងនៅក្នុងព្រះសហគមន៍ដែរ។ 

ប៉ុន្តែព្រឹកនេះ យើងដូរប្រធានបទ មកគិតអំពីរបៀបដែលសន្តីតេរេសាបំភ្លឺ

យើងអំពីសេចក្តីស្រឡាញ់ គឺ "សន្តីតេរេសា និងសេចក្តីស្រឡាញ់"។ ប្រធានបទ 

នេះ ត្រូវនឹងអត្ថបទព្រះគម្ពីរដែលយើងបានស្តាប់អំបាញ់មិញ ដែលព្រះយេស៊ូ

បានប្រទានធម៌វិន័យថ្មីគឺ៖ "អ្នករាល់គ្នាត្រូវស្រឡាញ់គ្នាទៅវិញទៅមក ដូចខ្ញុំ

បានស្រឡាញ់អ្នករាល់គ្នាដែរ" ដែលជាមូលដ្ឋានគ្រឹះនៃជីវិតរបស់សន្តីតេរេសា។ 

តាមអ្វីដែលសន្តីតេរេសាបានសរសេរអំពីជីវិតរបស់គាត់ជាមួយព្រះយេស៊ូ និង

តាមលិខិតដែលគាត់បានសរសេរផ្ញើទៅបងស្រីរបស់គាត់ នោះខ្ញុំចង់បំភ្លឺដល់ 

បងប្អូនអំពីសន្តីតេរេសា និងសេចក្តីស្រឡាញ់ ថាមានន័យយ៉ាងដូចម្តេច?។ 

ទីមួយ តាមសន្តីតេរេសាពាក្យថា "សេចក្តីស្រឡាញ់" គឺមានន័យថា ឲ្យយើង 

ផ្ញើជីវិតរបស់យើងទៅក្នុងសេចក្តីស្រឡាញ់របស់ព្រះជាម្ចាស់ ដោយសម្លឹងមើល 

ទៅព្រះយេស៊ូដែលជាមូលដ្ឋានគ្រឹះដ៏សំខាន់បំផុតនៃជំនឿរបស់យើង។ ពេល 

ណាយើងសម្លឹងមើលព្រះយេស៊ូ នោះណែនាំឲ្យយើងផ្ញើជីវិតរបស់យើងទាំង

ស្រុងទៅក្នុងសេចក្តីស្រឡាញ់របស់ព្រះជាម្ចាស់។ ដូច្នេះយើងត្រូវសម្លឹងមើល

ទៅព្រះយេស៊ូដែលត្រូវគេឆ្កាង យើងត្រូវសម្លឹងមើលទៅជីវិតរបស់ព្រះអង្គតាម

គម្ពីរដំណឹងល្អឲ្យដូចជាកូនក្មេងម្នាក់ដូច្នោះដែរ។ ម្សិលមិញខ្ញុំបានបំភ្លឺថា ផ្លូវដ៏

តូចដែលសន្តីតេរេសាបានរៀបចំ ជាផ្លូវដ៏តូចសម្រាប់វិញ្ញាណដ៏តូច នេះមិនមាន 

ន័យថាយើងដើរតាមផ្លូវចង្អៀតចង្អល់ទេ តែមានន័យថា ឲ្យយើងទុកចិត្តលើ 

ព្រះជាម្ចាស់ដូចជាកូនក្មេងម្នាក់ដែលទុកចិត្តលើឪពុកម្តាយដូច្នោះដែរ គឺឲ្យយើង 

សុខចិត្តផ្ញើជីវិតរបស់យើងនៅក្នុងព្រះហស្តរបស់ព្រះជាម្ចាស់។ នេះជាផ្លូវដែល

សន្តីតេរេសាបានរៀបចំឲ្យយើង។ ផ្លូវនេះណែនាំឲ្យយើងត្រូវតែលះបង់ប្រយោជន ៍

ផ្ទាល់ខ្លួន លះបង់ចិត្តលោភលន់ និងអ្វីៗទាំងអស់ដែលរារាំងផ្លូវមិនឲ្យយើង 

ទៅជាមនុស្សតូចតាច ជាអ្នកក្រខ្សត់ដែលចេះដាក់ខ្លួន ដូចព្រះយេស៊ូមានព្រះ

បន្ទូលក្នុងព្រះគម្ពីរដំណឹងល្អ ឲ្យយើងប្រព្រឹត្តតាម។ សន្តីតេរេសាធ្លាប់មាន 

ប្រសាសន៍ថា៖ "ការលះបង់ជាផ្លែនៃសេចក្តីស្រឡាញ់ដ៏ឆ្ងាញ់ជាងគេ"។ ដូច្នេះ

បើយើងចង់ដើរតាមសេចក្តីស្រឡាញ់ដែលសន្តីតេរេសាបានបំភ្លឺយើង អំពី 

ព្រះយេស៊ូ នោះគឺយើងត្រូវតែលះបង់។ ក្នុងការរស់នៅ ពេលណាយើងហ៊ាន

លះបង់អ្វីៗសម្រាប់អ្នកដទៃ នោះគឺជាសញ្ញាសម្គាល់ថា យើងកំពុងតែដើរតាម

សេចក្តីស្រឡាញ់ដែលព្រះជាម្ចាស់បានប្រទានឲ្យយើងហើយ។ ដូច្នេះចំណុច

ទីមួយជាមូលដ្ឋានគ្រឹះ គឺឲ្យយើងស្ថិតស្ថេរនៅក្នុងវត្តមានរបស់ព្រះជាម្ចាស់ 

ដោយយើងសម្លឹងមើលទៅព្រះយេស៊ូ និងដោយយើងទទួលយកសេចក្តីស្រឡាញ ់

ពីព្រះយេសូ៊ និងព្រះជាម្ចាស់ផ្ទាល់ មិនមែនទៅរកសេចក្តីស្រឡាញ់តាមលោកីយ ៍

ដែលណែនាំឲ្យយើងវង្វេងនោះទេ។ 

ទីពីរ "សេចក្តីស្រឡាញ់ដែលយើងទទួលពីព្រះជាម្ចាស់ ជាសេចក្តីស្រឡាញ ់

ដែលយើងអាចរកឃើញគ្រប់ពេលវេលា នៅក្នុងជីវិតដ៏សាមញ្ញរបស់យើង។ 

ជីវិតរបស់យើង ទៅជាឱកាសសម្រាប់បង្ហាញសេចក្តីស្រឡាញ់ និងផ្តល់សក្ខីភាព 

អំពីសេចក្តីស្រឡាញ់ដែលយើងបានទទួលពីព្រះយេស៊ូ"។ ពេលសន្តីតេរេសា 

មានប្រសាសន៍ដូចនេះ មិនមានន័យថា យើងត្រូវតែធ្វើការអស្ចារ្យដើម្បីបង្ហាញ

ថា យើងបានទទួលសេចក្តីស្រឡាញ់ពីព្រះជាម្ចាស់នោះទេ តែគាត់ចង់មាន 

ប្រសាសន៍ថា គ្រប់សកម្មភាពដែលយើងធ្វើប្រចាំថ្ងៃ  ទោះតូចតាចបំផុតក្តី ក៏ 

ជាសកម្មភាពដែលមានតម្លៃដែរ ប្រសិនបើយើងបានបញ្ចូលសេចក្តីស្រឡាញ់

ដែលយើងបានទទួលពីព្រះជាម្ចាស់ទៅក្នុងសកម្មភាពនោះ។ មិនមែនតែនៅ

ពេលយើងចូលនៅក្នុងក្រុមមេត្តាករុណាដើម្បីជួយអ្នកដទៃ  ទើបថាយើងបាន

ធ្វើការអស្ចារ្យមួយនោះទេ។ តាមពិតសម្រាប់យើងម្នាក់ៗដែលជាគ្រីស្តបរិស័ទ 

ពីព្រឹកដល់យប់គ្រប់សកម្មភាពរបស់យើង ប្រសិនបើយើងបញ្ចូលសេចក្តីស្រឡាញ ់

ពីព្រះជាម្ចាស់ នោះណែនាំឲ្យយើងធ្វើជាសាក្សីនៃសេចក្តីស្រឡាញ់របស់ព្រះអង្គ 

និងណែនាំឲ្យព្រះសហគមន៍យើងទទួលព្រះអំណោយទានថែមទៀតតាមរយៈយើង។ 

នៅក្នុងជីវិតរបស់សន្តីតេរេសា  ទោះបីគាត់រើសសំរាមមួយនៅតាមផ្លូវ គឺ 

គាត់ធ្វើនៅក្នុងសេចក្តីស្រឡាញ់ ដូច្នេះទោះបីជាសកម្មភាពតូចបំផុតក្តី ក៏ទៅជា

សក្ខីភាពអំពីសេចក្តីស្រឡាញ់ដែលព្រះយេស៊ូស្រឡាញ់យើង និងណែនាំឲ្យ  

ព្រះសហគមន៍ទទួលអំណោយទានថែមទៀតពីព្រះជាម្ចាស់ដោយសារសកម្មភាព 

របស់យើង។ ហេតុនេះហើយ ឲ្យយើងបន្តគិតនៅពេលយើងមានសកម្មភាព

ណាមួយ គឺឲ្យយើងធ្វើសម្រាប់ព្រះយេស៊ូ ឲ្យយើងធ្វើដោយសារយើងទទួល

សេចក្តីស្រឡាញ់ពីព្រះយេស៊ូ។ ពេលយើងធ្វើដូចនេះ បន្តិចម្តងៗសេចក្តីស្រឡាញ ់

ដែលយើងទទួលពីព្រះយេស៊ូចូលនៅក្នុងខ្លួនយើង និងហៀរចេញពីបេះដូងយើង 

ទៅដល់បងប្អូនឯទៀតៗជាមិនខាន ហើយជាមូលហេតុដែលណែនាំឲ្យអ្នកដទៃ 

ភ្ញាក់ស្មារតីថា ហេតុអ្វីយើងសប្បាយចិត្តម៉្លេះនៅគ្រប់សកម្មភាពរបសយ់ើង?។ 

តាមពិតយើងសប្បាយចិត្តដោយសារយើងធ្វើនៅក្នុងសេចក្តីស្រឡាញ់របស់ព្រះយេសូ៊ 

ដែលព្រះអង្គគង់នៅជាមួយយើង។ នេះជាអ្វីដែលសន្តីតេរេសារំឭកយើង។ 

ទីបី "ឲ្យយើងស្រឡាញ់គ្នាជាបងប្អូនបង្កើត"។ សន្តីតេរេសាបានយកអត្ថបទ 

ព្រះគម្ពីរខ្លះដូចជា ព្រះយេស៊ូអញ្ជើញយើងឲ្យស្រឡាញ់ខ្មាំងសត្រូវរបស់ខ្លួន  

ព្រះយេសូ៊សូមកំុឲ្យយើងរង់ចាំទទួលសំណងពីអ្នកដែលគេបានខ្ចីអ្វីមួយពីយើង  

ប៉ុន្តែឲ្យយើងរង់ចាំទទួលរង្វាន់ពីព្រះជាម្ចាស់វិញ។ សន្តីតេរេសាមានប្រសាសន៍ 

ដូចនេះ គឺផ្ទុយពីរបៀបដែលមនុស្សយើងបានគិត តែគាត់មានបំណងឲ្យយើង

ស្រឡាញ់គ្នាជាបងប្អូនបង្កើត ហេតុដូច្នេះហើយ ទើបគាត់នឹកឃើញដល់អត្ថបទ 

គម្ពីរទាំងនេះ។ សន្តីតេរេសាមានរបៀបបីយ៉ាង ដើម្បីជួយឲ្យយើងខិតខំស្រឡាញ ់

គ្នាជាបងប្អូនបង្កើតបាន។ 

ចំណុចទីមួយ ប្រសិនបើយើងមិនសូវស្រឡាញ់អ្នកដទៃ តើធ្វើដូចម្តេចដើម្ប ី

ឲ្យយើងអាចស្រឡាញ់គេវិញបាន?។ សន្តីតេរេសាមានបទពិសោធន៍អំពីរឿង

នេះ ដោយសារនៅក្នុងអារាមដែលគាត់រស់នៅ មានបងស្រីម្នាក់ដែលគាត់ហាក់ 

ដូចជាស្អប់ខ្លាំងមែនទែន ប៉ុន្តែក្រោយមក បងស្រីតេរេសាយល់ថាគំនិតនេះខុស 

ហើយ គា ត់ត្រូវតែស្រឡាញ់បងស្រីនោះឲ្យដូចបងប្អូនបង្កើតវិញ។ ហេតុនេះ

ហើយសន្តីតេរេសាបានខិតខំធ្វើអ្វីៗទាំងអស់ដើម្បីបម្រើបងស្រីនោះ ដូចជា

លើកទឹកចិត្តគាត់ដោយពាក្យសម្តី ឬដោយញញឹមដាក់គាត់ ដើម្បីឲ្យគាត់មាន

អំណរសប្បាយនៅពេលដែលជួបគ្នានឹងសន្តីតេរេសា។ ក្រោយពេល សន្តីតេរេសា 

ទទួលមរណភាព បងស្រីនោះបានអានអត្ថបទដែលសន្តីតេរេសាបានសរសេរ

ទុក ហើយគាត់ភ្ញាក់ស្មារតីដោយដឹងថា តាមពិតសន្តីតេរេសាស្រឡាញ់គាត់ជាង 

គេនៅក្នុងអារាម ណែនាំឲ្យគាត់គិតថា គាត់ជាបងស្រីជាទីស្រឡាញ់របស់សន្តី

តេរេសា។ ដូច្នេះចំពោះយើងក៏ដូច្នោះដែរ គួរឲ្យយើងចាប់ផ្តើមតាមរបៀបនេះ

ចំពោះមនុស្សណាដែលយើងមិនសូវស្រឡាញ់ ឲ្យយើងចាប់ផ្តើមស្រឡាញ់គេ 

លើកទឹកចិត្តគេ ជួយគេ ដែលណែនាំឲ្យយើងមានទំនាក់ទំនងយ៉ាងជិតស្និទ្ធជាមួយ 

គេសាជាថ្មីវិញ ហើយគេក៏នឹងគិតថាយើងជាមិត្តដ៏ជាទីស្រឡាញ់របស់គេដែរ។ 

ចំណុចទីពីរ "នៅក្នុងសេចក្តីស្រឡាញ់ជាបងប្អូនបង្កើត កុំឲ្យយើងវិនិច្ឆ័យ 

គេ"។ សន្តីតេរេសាធ្លាប់មានប្រសាសន៍ថា "នៅពេលដែលខ្ញុំគ្មាននិស្ស័យជាមួយ 

នឹងមនុស្សណាម្នាក់ នោះខ្ញុំចង់វិនិច្ឆ័យគេនៅក្នុងរបៀបមិនល្អ" ប៉ុន្តែគាត់បន្ថែម 

ថា "មុនយើងវិនិច្ឆ័យដល់ចំណុចខ្សោយគេ នោះឲ្យយើងវិនិច្ឆ័យនូវចំណុចល្អ 

របស់គេសិន" ដោយសារមនុស្សទាំងអស់ ទោះបីមនុស្សអាក្រក់ជាងគេក៏មាន

ចំណុចល្អដែរ។ ដូច្នេះមុននឹងយើងវិនិច្ឆ័យនរណាម្នាក់ យើងត្រូវដឹងពីចំណុច

ល្អរបស់គេជាមុនសិន ទើបយើងអាចវាយតម្លៃនៅក្នុងសេចក្តីស្រឡាញ់បាន។ 

ចំណុចទីបី "នៅក្នុងសេចក្តីស្រឡាញ់ជាបងប្អូនបង្កើត គឺសូមឲ្យយើង 

ស្រឡាញ់តាមរបៀបព្រះយេស៊ូ ឲ្យយើងស្រឡាញ់ដូចព្រះយេស៊ូ"។ ព្រះយេស៊ ូ

មានព្រះបន្ទូលថា៖ "សូមស្រឡាញ់គ្នាទៅវិញទៅមក ដូចខ្ញុំបានស្រឡាញ់អ្នក

រាល់គ្នាដែរ"។ សន្តីតេរេសាមានប្រសាសន៍ថា៖ "នៅពេលខ្ញុំមានចិត្តមេត្តាករុណា 

ខ្ញុំដឹងថានៅពេលនេះ គឺព្រះយេស៊ូកំពុងមានសកម្មភាពនៅក្នុងជីវិតរបស់ខ្ញុំ ហើយ 

ជាពេលដែលខ្ញុំជិតស្និទ្ធជាមួយព្រះអង្គខ្លាំងជាងគេ"។ ហេតុនេះ យើងត្រូវយល់ 

អំពីរបៀបដែលព្រះយេស៊ូស្រឡាញ់ ដើម្បីឲ្យសេចក្តីស្រឡាញ់របស់យើងចាក់

ឫសលើសេចក្តីស្រឡាញ់របស់ព្រះអង្គផ្ទាល់ ដែលមិនមែនចាក់ឫសលើកម្លាំង 

របស់យើងផ្ទាល់នោះទេ។ សន្តីតេរេសាធ្លាប់រិះគិតអំពីបាបរបស់ខ្លួនគាត់ផ្ទាល់

ថា៖ "ខ្ញុំមានបាបច្រើន ខ្ញុំជាមនុស្សទន់ខ្សោយ បើខ្ញុំស្រឡាញ់ដោយអំពើបាប 

របស់ខ្ញុំ ឬចំណុចខ្សោយរបស់ខ្ញុំ នោះសេចក្តីស្រឡាញ់នឹងគ្មានន័យអ្វីសោះ។ 

តែទោះបីខ្ញុំជាមនុស្សម្នាក់ដែលមានអំពើបាប និងចំណុចខ្សោយក៏ដោយ ក៏ខ្ញុំ 

ដឹងថាព្រះយេស៊ូគង់នៅជាមួយខ្ញុំ ហើយព្រះជាម្ចាស់ក៏លើកលែងទោសឲ្យខ្ញុំដែរ។ 

ខ្ញុំដឹងថាសេចក្តីស្រឡាញ់របស់ព្រះយេស៊ូមានប្រសិទ្ធិភាពនៅក្នុងខ្លួនខ្ញុំ ណែនាំ

ឲ្យខ្ញុំអាចស្រឡាញ់អ្នកដទៃបាន ហើយណែនាំឲ្យខ្ញុំជិតស្និទ្ធជាមួយព្រះអង្គដល់

កម្រិតកំពូលបាន"។ ហេតុនេះហើយ អំពើបាបមិនមែនជាឧបសគ្គក្នុងការ 

ស្រឡាញ់អ្នកដទៃនោះទេ សំខាន់កុំឲ្យយើងស្រឡាញ់អ្នកដទៃដោយកម្លាំងរបស ់

យើងផ្ទាល់ តែឲ្យសេចក្តីស្រឡាញ់នោះចេញពីព្រះជាម្ចាស់ ដោយសារយើង 

បានអង្គុយសម្លឹងមើល និងស្តាប់ព្រះបន្ទូលរបស់ព្រះយេស៊ូ ដោយដឹងថាព្រះ

យេស៊ូស្រឡាញ់យើងយ៉ាងខ្លាំង ហើយណែនាំយើងឲ្យយើងទទួលធម៌មេត្តាករុណា 

ពីព្រះជាម្ចាស់ ឲ្យយើងធ្វើដំណើរជាមួយព្រះអង្គ ធ្វើជាសាក្សីនៃធម៌មេត្តាករុណា 

របស់ព្រះជាម្ចាស់ដល់អ្នកដទៃ។ ឲ្យយើងដឹងថាមូលហេតុអ្វីយើងស្រឡាញ់ 

ព្រះជាម្ចាស់? ឲ្យយើងទុកសំណួរនេះសម្រាប់ជីវិតរបស់យើង។

តាមសន្តីតេរេសា និងបទពិសោធន៍ផ្ទាល់ខ្លួនរបស់យើង គឺយើងស្រឡាញ់

ព្រះជាម្ចាស់ដោយសារព្រះជាម្ចាស់ជាសេចក្តីស្រឡាញ់ ដោយសារព្រះជាម្ចាស់

មានព្រះហឫទ័យប្រណីសណ្តោសសម្រាប់យើងម្នាក់ៗ។ អាម៉ែន។

សន្តីី� តេ�រេេសា 

និិង ព្រះ�ះយេ�ស៊ូូ� (ចំំប៉ាា)

ថ្ងៃនេះ យើងជួបជាមួយសន្តីតេរេសា  ខ្ញុំចង់បង្ហាញជូនបងប្អូនអំពីទំនាក់​

ទំនងរវាងសន្តីតេរេសានឹងព្រះយេស៊ូ ហើយតាមរយៈទំនាក់ទំនងនេះ ណែនាំ​

ឲ្យ​យើងអាចបង្កើតទំនាក់ទំនងល្អជាមួយព្រះយេស៊ូបានដែរ។ យើងដឹងអំពី​

របៀប​ដែលសន្តីតេរេសា  បានបង្កើតទំនាក់ទំនងជាមួយព្រះយេស៊ូ តាម​សៀវ​

ភៅ​មួយក្បាល ដែលសន្ដីតេរេសាបានសរសេរបង្ហាញពីជីវិតរបស់គាត់ ជាមួយ​

ព្រះយេស៊ូ។ ក្នុងសៀវភៅនោះ សន្តីតេរេសាបានចាប់ផ្តើមសរសេរដោយ​

បង្ហាញ​​អំពីសួនច្បាររបស់ព្រះយេស៊ូ ដែលមានផ្កាជាច្រើនប្រភេទ ដូចជាផ្កា​

លីលី និង​ផ្កា​កូឡាបជាដើម។ គាត់បានប្រៀបផ្កាទាំងពីរនោះថា ជាសន្តបុគ្គល​

យ៉ាង​អស្ចារ្យ ប៉ុន្តែចំពោះរូបគាត់វិញ គ្រាន់តែជាមនុស្សតូចតាចម្នាក់ប៉ុណ្ណោះ 

ដែលមិនអាចប្រៀបធៀបជាមួយផ្កាទាំងពីរនោះបានទេ ប៉ុន្តែក៏មានផ្កាផ្សេងៗ​

ទៀត ដែល​ជាសន្តៈ​សន្តីបុគ្គលសាមញ្ញធម្មតាដូចគាត់ដែរ។

ពេលនេះ ប្រហែលសន្តីតេរេសា  កំពុងតែមើលយើងពីស្ថានបរមសុខមក 

គាត់ឃើញ​សួនច្បាររបស់ព្រះយេស៊ូនៅក្នុងព្រះវិហារនេះ ដែលមានទាំងផ្កា​

ពិសេសៗ និងផ្កាធម្មតាដែរ។ សន្តីតេរេសាមានបទពិសោធន៍យ៉ាងពិសេស​

លើក​ទីមួយជាមួយព្រះយេស៊ូ គឺនៅថ្ងៃដែលគាត់បានទទួលព្រះកាយព្រះគ្រីស្ត​

ជាលើកដំបូង នៅពេលនោះគាត់មានអាយុ៩ឆ្នាំ។ គាត់បានសរសេរថា៖ "នៅ

ពេលខ្ញុំទទួលព្រះកាយព្រះគ្រីស្តលើកដំបូង ពេលនោះប្រៀបបីដូចជាព្រះយេស៊ ូ

មកថើបខ្ញុំ ហើយណែនាំឲ្យខ្ញុំមានអំណរសប្បាយពេញទី។ ពេលព្រះកាយ​

យាង​ចូល​ក្នុងខ្លួនខ្ញុំ នោះព្រះយេស៊ូគង់នៅជាមួយខ្ញុំតែម្តង"។ សេចក្តីនេះ នាំ​

ឲ្យ​យើង​គិតអំពីរបៀបដែលយើងទទួលព្រះកាយព្រះគ្រីស្តដែរ តើពេលនោះ​

យើង​យល់ថា ព្រះយេស៊ូយាងចូលដោយផ្ទាល់ក្នុង​រូបកាយ​យើង​ដែរ​ឬទេ? តើ​
យើងអាច​មាន​របៀប​ថ្មីបង្កើតទំនាក់ទំនងជាមួយព្រះយេស៊ូ ណែនាំឲ្យជីវិត​
របស់​យើង​កាន់​​តែជិត​ស្និទ្ធជាមួយព្រះអង្គថែមទៀតដែរឬទេ?។

សន្តីតេរេសាបានរិះគិតថា តើធ្វើដូចម្តេចដើម្បីឲ្យទៅជាសន្តីបុគ្គលបាន?។ 
ថ្ងៃមួយពេលគាត់អានអត្ថបទគម្ពីរ ស្តីអំពីសេចក្តីស្រឡាញ់ ពេលនោះ​គាត់ភ្ញាក់​
ស្មារតីថា៖ "ប្រសិនបើខ្ញុំ ចង់ជាប់ជិតស្និទ្ធជាមួយព្រះយេស៊ូ ឬចង់ទៅជាសន្តី​
បុគ្គល​ពិតមែន នោះខ្ញុំត្រូវការតែម្យ៉ាង គឺទីពឹងទាំងស្រុងលើព្រះយេស៊"ូ។ គាត់​
យល់​ឃើញថា៖ "ព្រះយេស៊ូនឹងចាប់ដៃខ្ញុំលើកឡើងទៅស្ថានបរមសុខ ដូច្នេះ​
ខ្ញុំត្រូវ​តែចាប់ព្រះហស្តរបស់ព្រះអង្គវិញឲ្យជាប់ ដើម្បីឡើងទៅជាមួយ​ព្រះអង្គ"។ 
ចំពោះយើងក៏ដូច្នោះដែរ ដើម្បីចាប់ព្រះហស្តរបស់ព្រះយេស៊ូឲ្យបាន តើយើង​
ត្រូវធ្វើយ៉ាងដូចម្តេច? សន្តីតេរេសា  បានរកឃើញផ្លូវដ៏តូចមួយ ដើម្បីចាប់​
ព្រះហស្តរបស់ព្រះយេស៊ូឲ្យបាន គឺឲ្យយើងមានចិត្តគំនិតដូចកូន​ក្មេង​ម្នាក់ គឺ​
កូន​ក្មេងដែលទីពឹង និងទុកចិត្តលើឪពុកម្តាយរបស់ខ្លួនទាំងស្រុង។ អំបាញ់​
ម៉ិញ យើងបានឃើញកូនក្មេងដែលពាក់អាវដូចសន្តីតេរេសា  រាំ យើង​បាន​
ឃើញ​ពីរបៀបពួកគេសប្បាយចិត្ត ពួកគេមើលទៅអ្នកគ្រូរបស់ខ្លួនទាំង​មិន​
ភ័យខ្លាចអ្វីទេ ពួកគេមានអំណរសប្បាយនៅក្នុងកិច្ចការដែលពួកគេកំពុងធ្វើ 
នេះ​ជារបៀបដែលកូនក្មេងមានអំណរ ដែលទុកចិត្តលើអ្នកគ្រូរបស់ខ្លួន។ 
ចំពោះ​យើងជាមួយព្រះយេស៊ូក៏ត្រូវតែដូចនេះដែរ គឺឲ្យយើងរៀបចំចិត្តគំនិត 
ដោយដកចេញនូវចិត្តលោភលន់ ចិត្តច្រណែន។ ចូរឲ្យយើងមានចិត្តបរិសុទ្ធ​
ដូចកូនក្មេង ហើយនេះ ជាមូលហេតុដែលសន្តីតេរេសាបានរើសឈ្មោះថា៖ 
"សន្តី​តេរេសានៃព្រះកុមារយេស៊ូ និងព្រះភ័ក្ត្ររបស់ព្រះអង្គ"។ ពេលយើង​
និយាយ​អំពីព្រះភ័ក្ត្ររបស់ព្រះអង្គ នាំឲ្យយើងនឹកឃើញដល់សន្តីម៉ូនីកា ដែល​
យក​​ក្រណាត់​ទៅជូតព្រះភ័ក្រ្តព្រះយេស៊ូ ដែលមានញើស និងឈាម នៅពេល​
ព្រះអង្គកំពុងរងទុក្ខលំបាក មុននឹងព្រះអង្គសោយព្រះទិវង្គត។

ដើម្បីដើរតាមព្រះយេស៊ូ យើងត្រូវតែលះបង់ចោលអ្វីៗទាំងអស់ និងធ្វើ​
ចិត្តឲ្យបរិសុទ្ធដូចកូនក្មេង ហើយត្រូវលីឈើឆ្កាងដូចព្រះយេស៊ូដែរ។ ក្នុង​ជីវិត​

របស់យើង តែងលាយឡំដោយអំណរសប្បាយនិងទុក្ខលំបាក តែក្នុង​ជំនឿ​

របស់​យើង ឈើឆ្កាងមានសារៈសំខាន់ណាស់ ដ្បិតយើងមិនអាចជួបនឹង 

ព្រះយេស៊ូ​ដែលមានព្រះជន្មរស់ឡើងវិញ ដោយមិនលីឈើឆ្កាងនោះទេ។ 

ដូច្នេះ ដើម្បីទៅជាគ្រីស្តបរិស័ទយ៉ាងពិតប្រាកដ នោះយើងត្រូវតែលះបង់ចោល

អ្វីៗទាំងអស់ និងត្រូវធ្វើចិត្តដូចកូនក្មេង និងត្រូវលីឈើឆ្កាងរបស់ខ្លួនដែរ។ 

ឈើឆ្កាងដែលធ្ងន់ជាងគេនៅក្នុងជីវិតរបស់យើង គឺអំពើបាបរបស់ខ្លួន។ សន្តី​

តេរេសាបានសរសេរថា៖ "ខ្ញុំយល់ថា ប្រសិនបើខ្ញុំសុខចិត្តប្រែចិត្ត ទោះបីខ្ញុំ​

បានធ្វើអំពើបាបធ្ងន់ជាងគេ តែខ្ញុំដឹងថា ពេលខ្ញុំទៅជួបព្រះយេស៊ូ នោះព្រះអង្គ

មុខជានឹងទទួលស្វាគមន៍ខ្ញុំជានិច្ច។ ព្រះយេស៊ូជារៀមច្បងរបស់យើង ព្រះអង្គ​

ជា​ព្រះបុត្រារបស់ព្រះជាម្ចាស់ ព្រះអង្គធ្វើដំណើរជាមួយយើង នាំយើង​ឲ្យបាន​

ជួប​នឹងព្រះបិតា"។ ចំពោះយើង តើយើងជឿថាព្រះយេស៊ូយាងមករំដោះយើង

ឲ្យ​រួចពីបាបដែរឬទេ? តើយើងជឿថា ដើម្បីធ្វើដំណើររួមជាមួយព្រះយេស៊ូ 

នោះយើងត្រូវតែលីឈើឆ្កាងមែនដែរឬទេ? តើយើងជឿថា ព្រះយេស៊ូ​ណែនាំ​

ឲ្យ​ជីវិត​របស់យើង មា នអំណរសប្បាយដ៏ពេញលក្ខណៈដែរឬទេ?។ នេះជា​

សំណួរ ដែល​សន្តីតេរេសាបានសួរមកយើងនៅថ្ងៃនេះ។ តែមានមួយ​​សំណួរ​​

ទៀតផងរបស់ខ្ញុំ ថាតើយើងសុខចិត្តផ្ញើជីវិតរបស់យើងទាំងស្រុង ទៅលើ​

ព្រះយេស៊ូ ដូច​សន្តីតេរេសាដែរឬទេ?។

ចូរយើងទាំងអស់គ្នា  ទុកសំណួរទាំងនេះនៅក្នុងដួងចិត្ត ទាំងពិចារណា 

ហើយ​បន្ទាប់ពីថ្វាយអភិបូជានេះ យើងនឹងនាំគ្នាគោរពសន្តីតេរេសា​ ទាំងសួរ​

ខ្លួន​ឯង​ថា៖ "ជាគ្រីស្តបរិស័ទម្នាក់ តើខ្ញុំត្រូវធ្វើយ៉ាងដូចម្តេចដើម្បីបានផ្ញើជីវិត​

របស់ខ្ញុំទាំងស្រុងទៅលើព្រះយេស៊ូ ដូចសន្តីតេរេសា?"

ចូរយើងមានអំណរសប្បាយ ដោយយើងដឹងថា មា នព្រះយេស៊ូគង់​នៅ​

ជាមួយ​យើង មា នព្រះជាម្ចាស់ស្រឡាញ់យើង។ ជ័យយោ សន្តីតេរេសា! 

ជ័យយោ ព្រះយេស៊ូ! ។ អាម៉ែន។

សន្តីី� តេ�រេេសា 

និិង ការអធិិដ្ឋាាន (ក្រុ�ុងព្រះ�ះសីីហនុុ)

ថ្ងៃនេះ យើងជួបជុំគ្នាថ្វាយអភិបូជា ដោយមានវត្តមានធាតុសន្តីតេរេសា 

ជាឱកាសមួយ ដើម្បីអរព្រះគុណព្រះជាម្ចាស់ចំពោះសន្តបុគ្គល សន្តីបុគ្គល និង​

ជាពិសេសសម្រាប់សន្តីតេរេសា  ដែលកំពុងនៅជាមួយយើង និងមើលយើង​

ពីស្ថានបរមសុខមក និងកំពុងចែកព្រះអំណោយទានឲ្យយើងជាច្រើន។ សន្តី​

តេរេសាធ្លាប់មានប្រសាសន៍ថា៖ "ពីស្ថានបរមសុខ ខ្ញុំនឹងយកចិត្តទុកដាក់ធ្វើ​

អំពើល្អនៅលើផែនដីនេះ"។ សន្តីតេរេសា​បានទទួលមរណភាពតំាងពី១០០ឆ្នាំ​

មក​ហើយ តាំងពីពេលនោះរហូតមកដល់ឥឡូវនេះ សន្តីតេរេសាតែងតែធ្វើអំពើ

ល្អយ៉ាងច្រើនចំពោះមនុស្សទាំងអស់ ដែលបានសូមឲ្យគាត់ជួយទូលអង្វរទៅ

ព្រះជាម្ចាស់ សម្រាប់ការប៉ងប្រាថ្នារបស់គេ។ ដូច្នេះ ពេលនេះជាឱកាសមួយ​

ដ៏ល្អសម្រាប់យើងនៅទីនេះ ដើម្បីអធិដ្ឋាននិងសូមព្រះពរពីព្រះជាម្ចាស់តាម​

រយៈសន្តីតេរេសាដែរ។

យប់នេះ ខ្ញុំចង់បំភ្លឺជូនបងប្អូនអំពីរបៀបដែលសន្តីតេរេសាបានអធិដ្ឋាន 

ព្រោះការអធិដ្ឋានជាកិច្ចការមួយសំខាន់ណាស់។ សន្តីតេរេសាទទួលផលផ្លែ​

យ៉ាង​ច្រើននៅក្នុងជីវិតរបស់គាត់ ដោយសារការអធិដ្ឋាន។ សន្តីតេរេសាបាន​

មាន​ប្រសាសន៍ចេញពីបេះដូងរបស់គាត់ថា នៅពេលអធិដ្ឋាន គា ត់បាន​សម្លឹង​

មើលទៅស្ថានបរមសុខ និងទៅព្រះជាម្ចាស់តែប៉ុណ្ណោះ។ ពេលអធិដ្ឋាន គា ត់

បានបង្កើតទំនាក់ទំនងជាមួយស្ថានបរមសុខដោយផ្ទាល់ ពេលនោះគាត់ប្រៀប

ដូចជាម្ចាស់ក្សត្រីមួយព្រះអង្គចូលគាល់ព្រះមហាក្សត្រ ទាំងទូលសូមព្រះ​មហា​

ក្សត្រនូវអ្វីៗទាំងអស់ និងព្រះមហាក្សត្រក៏គាប់ព្រះហឫទ័យប្រទានមកម្ចាស់​

ក្សត្រីតាមការទូលសូមទាំងអស់នោះដែរ។ នេះមានន័យថា ពេលអធិដ្ឋាន គឺជា​

ពេលវេលាមួយដ៏ឱឡារិក ជាពេលណែនាំឲ្យយើងបង្កើតទំនាក់ទំនងជាមួយ​

ព្រះជាម្ចាស់ ដោយដឹងថាយើងអាចសំុអ្វីៗទាំងអស់ពីព្រះអង្គបាន។

សន្តីតេរេសា មា នប្រសាសន៍បន្ថែមទៀតថា៖ "ព្រះជាម្ចាស់ជាអ្នកមាន 

(មិន​មែនមានលុយ) ហើយព្រះអង្គក៏សព្វព្រះហឫទ័យចែករំលែកដល់មនុស្ស

យើងម្នាក់ៗដែរ"។ របៀបទំនាក់ទំនងរបស់ព្រះជាម្ចាស់ ផ្សេងពី​របៀបរបស់​

មនុស្សយើង។ ឧទាហរណ៍ យើងមាន១០០០ដុល្លា  យើងចែកឲ្យអ្នកក្រ 

១០០០នាក់ គឺ​ម្នាក់ៗទទួលបាន១ដុល្លា  តែព្រះជាម្ចាស់ក្នុងម្នាក់ៗទទួលបាន 

១០០០ដុល្លា​ដូចគ្នា។ នេះមានន័យថា អ្វីៗដែលព្រះជាម្ចាស់មាន នោះព្រះអង្គ​

នឹង​ប្រទានឲ្យ​យើង​ទាំងអស់ ដូច្នេះពេលយើងអធិដ្ឋាន សូមកុំខ្លាចនឹងទូលសូម 

កុំឲ្យយើង​បារម្ភថា ព្រះអង្គនឹងគ្មានអ្វីគ្រប់គ្រាន់សម្រាប់យើង ចូរទូល​សូម​

ព្រះជាម្ចាស់ទៅ ដោយដឹងថា ព្រះអង្គនឹងប្រទានឲ្យយើងនូវអ្វីៗទំាងអស់ដែល​

យើងទូលទៅ​ព្រះអង្គ។

អធិដ្ឋាន ជាពេលមួយដើម្បីអរព្រះគុណព្រះជាម្ចាស់នូវគ្រប់កាលៈទេសៈ

នៃជីវិតរបស់យើងមានន័យថា យើងអរព្រះគុណព្រះអង្គទាំងនៅពេលយើង​

មានអំណរសប្បាយ និងនៅពេលយើងមានទុក្ខព្រួយដែរ។ ព្រះជាម្ចាស់គាប់​

ព្រះហឫទ័យ​នឹងការអធិដ្ឋានបែបនេះណាស់ ដោយឈ្វេងយល់ថាយើងបង្កើត

ទំនាក់ទំនងយ៉ាងពិសេសជាមួយព្រះអង្គ។ ហេតុនេះហើយពេលយើងអធិដ្ឋាន 

យើងត្រូវតែអរព្រះគុណព្រះជាម្ចាស់ ដោយផ្ញើជីវិតរបស់យើងទំាងស្រុងលើ​

ព្រះអង្គ គឺផ្ញើទាំងអំណរ ផ្ញើទាំងទុក្ខព្រួយរបស់យើង ដោយដឹងថាព្រះអង្គនឹង​

ទទួលអ្វីៗទាំងអស់យើង។ សន្តីតេរេសាធ្លាប់មានប្រសាសន៍ថា៖ "នៅពេល​យើង​

អរព្រះគុណព្រះជាម្ចាស់ម្តង ព្រះអង្គនឹងប្រទានពរ​ឲ្យយើង១០ដង"។ ហេតុនេះ 

ហើយ កុំឲ្យយើងខ្លាច ចូរអរព្រះគុណព្រះជាម្ចាស់ជារៀងរាល់ថ្ងៃ ដោយ​ដឹងថា 

ព្រះអង្គនឹងប្រទានពរច្រើនដង គុណជា១០ដងមកយើង នេះ​ជា​របៀបដែល 

សន្តីតេរេសា  ណែនាំឲ្យយើងបង្កើតទំនាក់ទំនងជាមួយព្រះជាម្ចាស់នៅក្នុងការ

អធិដ្ឋាន។

អធិដ្ឋាន ជាពេលវេលាមួយ ដើម្បីឲ្យយើងអង្គុយ និងឲ្យយើងសន្ទនា ឲ្យ​

យើង​ស្តាប់និងអរព្រះគុណព្រះជាម្ចាស់ ឲ្យយើងបង្កើតទំនាក់ទំនងជាមួយ​

ព្រះបិតាយ៉ាងជិតស្និទ្ធ។ ចូរដឹងថា ពេលអធិដ្ឋាន យើងត្រូវតែដូចកូនក្មេងម្នាក់ 

ព្រះបិតាស្រឡាញ់យើង ព្រះអង្គថែរក្សាយើង ចូរឲ្យយើងមានអំណរសប្បាយ

ពេញទីពេលយើងអធិដ្ឋាន។ ប៉ុន្តែ  ជួនកាលពេលអធិដ្ឋាន យើងមិនដឹងថា 

និយាយអ្វីទេ យើងអង្គុយ យើងស្ងាត់ ជួនកាលទៀតយើងបែរជានៅចំពោះ​

ព្រះភ័ក្ត្រ​ព្រះបិតាគិតអំពីបញ្ហាផ្សេងៗ ដែលនាំឲ្យយើងទៅឆ្ងាយពីព្រះជា​ម្ចាស់​

វិញ។ ហេតុនេះហើយ សន្តីតេរេសា  បានប្រាប់យើងអំពីការអធិដ្ឋានថា នៅ​

ពេល​យើងអធិដ្ឋាន យើងគ្រាន់តែអង្គុយ ហើយយើងអានធម៌ឱព្រះបិតាដោយ​

យឺតៗ រួចហើយយើងត្រូវគិតអំពីអ្វី ដែល​យើងត្រូវទូលថ្វាយទៅព្រះអង្គ។ នៅ​

ពេលយើងអស់សង្ឃឹម នៅពេល​យើង​អស់​កម្លាំង យើងមិនដឹងបង្កើតទំនាក់​

ទំនងជាមួយ​ព្រះជាម្ចាស់យ៉ាងដូចម្តេចទេ ពេលនោះសូមឲ្យយើងអង្គុយ ឲ្យ​

យើង​យល់ថា ពិតមែនថ្ងៃនេះព្រះជាម្ចាស់មានវត្តមាននៅក្នុងជីវិតរបស់ខ្ញុំនោះ

បាន​ហើយ។ ដូច្នេះសម្រាប់សន្តីតេរេសា  ការអធិដ្ឋាន គឺទូលអង្វរព្រះយេស៊ូ 

បង្កើត​ទំនាក់ទំនងជាមួយព្រះជាម្ចាស់ អរព្រះ​គុណព្រះជាម្ចាស់ដែលជា​ព្រះបិតា​ 

របស់យើង។

ចុងក្រោយបំផុតសន្តីតេរេសា មា នប្រសាសន៍ថា សូមឲ្យយើងទូលអង្វរ​

ព្រះបិតាសម្រាប់ខ្លួនយើងផ្ទាល់ផង និងសម្រាប់អ្នកដទៃផង។ អ្វីៗទាំងអស់ ​

ដែល​យើង​សូមសម្រាប់យើង ឲ្យយើងសូមសម្រាប់អ្នកដទៃដែរ។ បើធ្វើដូច្នេះ 

ការអធិដ្ឋាន​របស់យើង នឹងទៅជាការអធិដ្ឋានសកល ដោយសារតែយើងលែង​

អង្វរ​ព្រះ​ជាម្ចាស់សម្រាប់តែខ្លួនឯង តែសម្រាប់បងប្អូនទាំងអស់នៅក្នុងពិភព

លោក​ទាំងមូល។ ពេលយើងអធិដ្ឋាន សម្រាប់ក្រុមគ្រួសាររបស់យើងដែល​

កំពុងរង​ទុក្ខលំបាក នោះយើងក៏ត្រូវតែនឹកដល់ក្រុមគ្រួសារទាំងអស់នៅក្នុង​

ពិភពលោកទាំងមូល ដែលកំពុងតែមានបញ្ហាដែរ។

ដូច្នេះ ប្រសិនបើការអធិដ្ឋានរបស់យើងទូលំទូលាយបែបនេះ មានន័យថា 

ការអធិដ្ឋានរបស់យើងនេះ ចូលនៅក្នុងបេះដូងរបស់ព្រះយេស៊ូ ដោយសារ​

បេះដូងរបស់ព្រះអង្គទូលំទូលាយណាស់ ព្រះអង្គសព្វព្រះហឫទ័យទទួលបង​

ប្អូនទាំងអស់។ ដូច្នេះយប់នេះ ដោយយើងមានសន្តីតេរេសានៅជាមួយ ចូរយើង​

យកពេលវេលានេះ ដើម្បីអធិដ្ឋានតាមរបៀបយ៉ាងសាមញ្ញ ដោយដឹងថា 

ព្រះយេស៊ូគង់នៅជាមួយយើង ព្រះយេស៊ូធ្វើដំណើរជាមួយយើង ព្រះយេស៊ូ​

ស្រឡាញ់យើង និងសូមឲ្យសន្តីតេរេសាជួយយើង ដើម្បីឲ្យជីវិតរបស់យើងទៅ

ជាជីវិតដ៏ភ្លឺស្វាង ក្នុងពេលដែលយើងកំពុងធ្វើដំណើររួមជាមួយព្រះយេស៊ូនៅ​

ក្នុងលោកនេះនៅឡើយ។ អាម៉ែន។

សន្តីី� តេ�រេេសា 

និិង ព្រះ�ះកាយព្រះ�ះគ្រី�ីស្តត (ជុំំ�គីីរីី)

តាំងពីប៉ុន្មានថ្ងៃហើយ ពេលយើងធ្វើដំណើរជាមួយសន្តីតេរេសា  នៅក្នុង​

ភូមិភាគភ្នំពេញ យើងបានឃើញថាតាមព្រះសហគមន៍នីមួយៗរៀបចំការ​

ស្វាគមន៍​យ៉ាងអស់ពីសមត្ថភាព។ នេះជាសញ្ញាសម្គាល់ដ៏ពិសេសមួយដែល​

បង្ហាញថា តាំងពីដើមរៀងមក សន្តីតេរេសាតែងតែប្រមូលគ្រីស្តបរិស័ទ ឲ្យជួប​

ជុំ​គ្នា​​អធិដ្ឋាន ឲ្យរួមគ្នាអរព្រះគុណព្រះជាម្ចាស់​ ដើម្បីឲ្យយើងជិតស្និទ្ធថែមទៀត​

ជាមួយព្រះយេស៊ូ។

នៅក្នុងកោដ្ឋនេះ មា នធាតុរបស់សន្តីតេរេសា។ ពេលធ្វើពិធីតែងតំាងគាត់​

ទៅ​ជាសន្តី គេបានយកធាតុខ្លះមកដាក់ក្នុងកោដ្ឋនេះ សម្រាប់ធ្វើដំណើរជុំវិញ​

ពិភពលោកទាំងមូល និងយកធាតុខ្លះទៀតដាក់ក្នុងកោដ្ឋមួយផ្សេង តម្កល់នៅ​

ទីក្រុង លីស៊ីយើ នៅប្រទេសបារាំងដូចយើងបានឃើញនៅក្នុងវីដេអូរួចហើយ។ 

តាំង​ពី​ឆ្នាំ១៩៩៧ សន្តីតេរេសាបានធ្វើដំណើរទៅប្រទេសមួយចំនួននៅទ្វីប​

អាស៊ី​ ដូច​ជា​ហុងកុង តៃវ៉ាន់ និងភីលីពីន។ ពេល​យើងមើលវីដេអូ ណែនាំ​ឲ្យ​

យើងដឹងថា សន្ដីតេរេសាក្លាយទៅជាសន្តីម្នាក់​ដោយសារ​គាត់បាន​បង្កើតទំនាក់​

ទំនង​យ៉ាងជិតស្និទ្ធជាមួយព្រះយេស៊ូ ដោយសារ​គាត់បញ្ចូលសេចក្តីស្រឡាញ់ 

ទៅ​ក្នុងគ្រប់សកម្មភាពរស់នៅរបស់គាត់ ដោយ​សារគាត់ទុកចិត្តលើ​ព្រះជាម្ចាស់ 

និងដោយសារគាត់មានចិត្តដូចកូនក្មេង។

ថ្ងៃនេះខ្ញុំចង់បង្ហាញអំពីសន្តីតេរេសា និងព្រះកាយព្រះគ្រីស្ត នៅទីនេះមាន

បងប្អូនមួយចំនួនដែលត្រៀមខ្លួនធ្វើជាគ្រីស្តបរិស័ទ ដូច្នេះជាឱកាសមួយ ដើម្បី

យល់អំពីអត្ថន័យនៃព្រះកាយព្រះគ្រីស្ត សម្រាប់ជីវិតរបស់យើងជាគ្រីស្ត​បរិស័ទ 

តាមរបៀបរបស់សន្តីតេរេសា។ សន្តីតេរេសាមានប្រសាសន៍ថា៖ "ក្នុងអភិបូជា 

ពេលលោកបូជាចារ្យទូលអង្វរព្រះវិញ្ញាណដ៏វិសុទ្ធឲ្យនំបុ័ងទៅជាព្រះកាយ ឲ្យ 

ស្រាទៅជាព្រះលោហិត នោះលោកមិនធ្វើដើម្បីទុកព្រះកាយឲ្យនៅក្នុងពែង

នោះទេ សំខាន់គឺឲ្យព្រះកាយយាងចូលនៅក្នុងដួងចិត្តរបស់យើង"។ សេចក្តី 

នេះមានន័យថា ឲ្យដួងចិត្តរបស់យើងទៅជាព្រះវិហាររបស់ព្រះជាម្ចាស់ដ៏មាន

ជីវិត។ ហេតុនេះហើយ ទោះបីនៅក្នុងព្រះវិហារមានទូរសម្រាប់ដាក់​ព្រះកាយក្តី 

តែសំខាន់ឲ្យយើង​ដឹង​ថា នៅពេលណាយើងទទួលព្រះកាយព្រះ​គ្រីស្ត គឺខ្លួន 

របស់យើង ដួងចិត្តរបស់យើងទៅជាព្រះវិហារដែលព្រះជាម្ចាស់​យាងមកគង់នៅ 

គឺគង់នៅតាមរយៈ​ព្រះកាយ​ព្រះគ្រីស្ត ព្រះអង្គមិនគង់នៅក្នុងព្រះវិហារដែលធ្វើ

អំពីថ្មទេ តែព្រះអង្គគង់នៅក្នុង​ព្រះវិហារដែលមានជីវិតវិញ។

សន្តីតេរេសា  បានទទួលព្រះកាយព្រះគ្រីស្តលើកដំបូង នៅអាយុ៩ឆ្នាំ។ 

គាត​់ចង់ទទួលព្រះកាយតាំងពីយូរហើយ គឺតាំងពីនៅតូច ពេលឃើញ​ឪពុក​

ម្តាយ​របស់គាត់ បងស្រីរបស់គាត់ ឡើងទទួលព្រះកាយ។ នៅពេលគាត់ទទួល​

ព្រះកាយលើកដំបូង គាត់យល់យ៉ាងច្បាស់អំពីអ្វីដែលកំពុងកើតឡើងនៅពេល

នោះ គឺជាពេលដែលព្រះយេស៊ូយាងចូលនៅក្នុងខ្លួនរបស់គាត់។ សន្តីតេរេសា​

មាន​ប្រសាសន៍ថា៖ "ពេលនោះ ហាក់បីដូចជាព្រះយេស៊ូបានថើបព្រលឹងរបស់

នាងខ្ញុ"ំ។ ដូច្នេះ នៅពេលនោះគាត់មិនមែនទទួលនំបុ័ង មិនមែនទទួលសញ្ញា​

សម្គាល់​មួយ មិនមែនទទួលនិមិត្តរូបមួយ តែទទួលព្រះយេស៊ូដែលយាងចូល​

ក្នុងរាងកាយ និងព្រះអង្គថើបព្រលឹងរបស់គាត់យ៉ាងពិតប្រាកដទៀតផង។ 

សេចក្តី​នេះ ណែនាំឲ្យយើងភ្ញាក់ស្មារតីថា គ្រប់ពេលដែលយើងទទួលព្រះកាយ

ព្រះគ្រីស្ត នោះយើងត្រូវការរៀបចំចិត្តគំនិតឲ្យបានល្អ ឲ្យមានសេចក្តីស្រឡាញ់

យ៉ាងពេញលក្ខណៈ ដើម្បីទទួលព្រះយេស៊ូនៅក្នុងរបៀបពិសេសបំផុត ដើម្បី

ស្វាគមន៍ព្រះអង្គយ៉ាងពិតប្រាកដមែន ដើម្បីព្រះអង្គយាងចូលនៅក្នុងខ្លួនរបស់

យើង និងគង់នៅជាមួយយើង។

សន្តីតេរេសា មានប្រសាសន៍ដែរថា៖ "នៅពេលខ្ញុំទទួលព្រះកាយព្រះគ្រីស្ត 

ខ្ញុំរួមជាធ្លុងតែមួយជាមួយព្រះយេស៊ូ ពេលនោះមិនមែនខ្ញុំទេដែលនៅរស់ តែជា

ព្រះយេស៊ូដែលគង់នៅនៅក្នុងខ្ញុំ។ ខ្ញុំប្រៀបបីដូចជាទឹកមួយតំណក់ដែល​ធ្លាក់​

ទៅ​ក្នុងសមុទ្រ ហើយទៅជាតែមួយជាមួយទឹកសមុទ្រ"។ នេះមានន័យថា សន្តី​

តេរេសា​ចូលនៅក្នុងសេចក្តីស្រឡាញ់របស់ព្រះយេស៊ូ និងជាប់ជាមួយសេចក្តី

ស្រឡាញ់របស់ព្រះជាម្ចាស់តែម្តង។ គាត់ជាទឹកមួយតំណក់ ដែលចូល​នៅក្នុង​

មហាសមុទ្រនៃសេចក្តីស្រឡាញ់របស់ព្រះជាម្ចាស់។ ហេតុនេះហើយ ពេល​

យើងទទួលព្រះកាយព្រះគ្រីស្ត បើយើងគិតដូចនេះ យើងនិងទទួលព្រះកាយ

ព្រះអង្គតាមរបៀបថ្មី យើងនឹងទទួលព្រះកាយព្រះអង្គដោយរៀបចំចិត្តគំនិត 

ធ្វើជាធ្លុងតែមួយជាមួយព្រះអង្គ ដែលជាសេចក្តីស្រឡាញ់យ៉ាងពិតប្រាកដ។

សន្តីតេរេសា បន្ថែមទៀតថា៖ "ក្នុងអភិបូជា នៅពេលលោកបូជាចារ្យលើក​

ព្រះកាយព្រះគ្រីស្តបង្ហាញអង្គប្រជុំ នៅពេលនោះ ខ្ញុំសម្លឹងឃើញព្រះភ័ក្ត្ររបស់

ព្រះយេស៊ូភ្លឺយ៉ាងត្រចះត្រចង់តែម្តង"។ សេចក្តីនេះរំឭកយើងថា ក្នុងអភិបូជា 

នៅពេលលោកឪពុកលើកព្រះកាយព្រះគ្រីស្តឡើង នោះយើងត្រូវយល់ថានេះ​

ជា​ព្រះភ័ក្រ្តរបស់ព្រះយេស៊ូពិតមែន ដែលកំពុងបំភ្លឺជីវិតរបស់យើង។ ពេល​

សន្តីតេរេសាចេញទៅទទួលព្រះកាយព្រះគ្រីស្ត គា ត់យល់ឃើញថា គា ត់កំពុង​​

រស់​នៅ​ក្នុងសេចក្តីស្រឡាញ់យ៉ាងពិតប្រាកដ។ ដូច្នេះពេលយើងចេញទៅទទួល​

ព្រះកាយព្រះគ្រីស្ត ចូរឲ្យយើងប្រមូលអារម្មណ៍ ព្រោះជាពេលដែលយើងត្រូវ​

ជួប និងចូលនៅក្នុងជីវិតរបស់ព្រះយេស៊ូ ជាពេលវេលាដែលយើងទទួលសេចក្តី​

ស្រឡាញ់ដ៏ពេញបរិបូរណ៍ពីព្រះអង្គ។ សន្តីតេរេសា  បានមើលឃើញចំណិត​

នំបុ័ង​តូចៗថា ជាព្រះកាយព្រះគ្រីស្ត។ សេចក្តីនេះរំឭកយើងថា ព្រះបិតា​

ស្រឡាញ់​យើង ព្រះអង្គជាព្រះដ៏ខ្ពង់ខ្ពស់បំផុត តែព្រះអង្គស្ម័គ្របន្ទាបព្រះកាយ

យាងចូលនៅក្នុងជីវិតរបស់យើង ដោយព្រះអង្គចាប់កំណើតជាមនុស្ស បូជា​

ព្រះជន្មនៅលើឈើឆ្កាង ប្រទានព្រះកាយឲ្យយើងទទួលជារៀងរាល់អាទិត្យ 

និង​រួមដំណើរជាមួយយើងជាមនុស្សបាប។

ព្រះជាម្ចាស់ស្រឡាញ់ចំពោះយើងម្នាក់ៗ ដោយព្រះអង្គសព្វព្រះហឫទ័យ

លើកលែងទោសឲ្យយើង នេះជាការអស្ចារ្យហួសពីការគិតរបស់យើង។ សន្តី​​

តេរេសាមានបទពិសោធន៍អំពីការលើកលែងទោសនេះ ដោយគាត់​មាន​ប្រសាសន៍​ 

ថា៖ "ប្រសិនបើខ្ញុំបានធ្វើអំពើបាបធំជាងគេនៅលើផែនដីនេះ ខ្ញុំ​ដឹង​ថា ព្រះ 

ជាម្ចាស់នឹងលើកលែងទោសឲ្យខ្ញុំ និងឲ្យខ្ញុំអាចធ្វើដំណើរតទៅ​ទៀត​បាន"។ 

សន្តីតេរេសាដឹងសេចក្តីនេះយ៉ាងច្បាស់ថា នៅក្នុងព្រះកាយ​ព្រះគ្រីស្ត គឺយើង 

ទទួលសេចក្តីស្រឡាញ់ពីព្រះជាម្ចាស់ យើងទៅជាអង្គតែមួយ​ក្នុង​ព្រះគ្រីស្ត និង 

ដោយយើងរួមជាមួយព្រះគ្រីស្ត នោះយើងជឿថា ព្រះជាម្ចាស់ដែល​មាន​សេចក្តី 

ស្រឡាញ់ដ៏ពេញលក្ខណៈ ប្រោសប្រណីលើកលែងទោស​ឲ្យយើងជាអ្នកបាប។ 

បាបមិននាំឲ្យយើងអស់សង្ឃឹមទេ តែផ្ទុយទៅវិញ បាប​ប្រែ​​​ទៅជាសេចក្តីសង្ឃឹម 

របស់យើងថែមទៀត ដោយសារព្រះជាម្ចាស់ស្រឡាញ់​​យើង និងព្រះអង្គយាង

មកចាប់កំណើតជាមនុស្ស ដើម្បីភ្ជាប់យើងជាមួយ​នឹងព្រះអង្គរហូត​ដល់​ព្រះអង្គ 

សោយទិវង្គត។

ដោយសារបទពិសោធន៍នេះ ណែនាំឲ្យយើងមានជីវិតថ្មី មានកម្លាំងថ្មី ឲ្យ

យើងចង់ចែករំលែកជាមួយបងប្អូនឯទៀតៗ អំពីជីវិតដ៏អស្ចារ្យដែលយើង​បាន 

ទទួលនេះ គឺខ្ញុំជាអ្នកបាប ខ្ញុំជាអ្នកតូចតាច ខ្ញុំជាមនុស្សទន់ខ្សោយ តែ​

ព្រះជាម្ចាស់​យាងមកដើម្បីឲ្យខ្ញុំមានជីវិត ដើម្បីឲ្យខ្ញុំឈរឡើង ដើម្បីឲ្យខ្ញុំធ្វើ​

ដំណើររួមជាមួយព្រះយេស៊ូ ដែលស្រឡាញ់ខ្ញុំយ៉ាងខ្លាំង។ នេះជាអ្វីដែលយើង

បានទទួលនៅពេលយើងទទួលព្រះកាយព្រះគ្រីស្ត គឺ "ព្រះយេស៊ូយាងមក​ថើប​

ព្រលឹងរបស់ខ្ញុំនៅក្នុងសេចក្តីស្រឡាញ់របស់ព្រះអង្គ"។

យប់នេះ ពេលយើងទទួលព្រះកាយព្រះគ្រីស្ត ពេលយើងអធិដ្ឋានរួម​

ជាមួយសន្តីតេរេសា  ចូរយើងអនុវត្តបទពិសោធន៍ទាំងនេះ គឺព្រះយេស៊ូដែល​

យាងមក ដើម្បីថើបព្រលឹងខ្ញុំនៅក្នុងសេចក្តីស្រឡាញ់របស់ព្រះអង្គ ជីវិត​ខ្ញុំមាន​

តម្លៃណាស់ ដ្បិតជាព្រះអំណោយទាន ជីវិតរបស់ខ្ញុំជាសេចក្តីស្រឡាញ់របស់

ព្រះបិតា ទោះបីខ្ញុំជាអ្នកបាប ជាមនុស្សទន់ខ្សោយ ប៉ុន្តែព្រះជាម្ចាស់បានលើក​

លែងទោសឲ្យខ្ញុំគ្រប់ពេលវេលា។

ដូច្នេះ ខ្ញុំសូមអធិដ្ឋានទូលអង្វរព្រះជាម្ចាស់ សូមឲ្យយើងម្នាក់ៗនៅក្នុង​

ពេលអធិដ្ឋាន នៅក្នុងពេលថ្វាយអភិបូជា នៅក្នុងពេលស្តាប់ព្រះបន្ទូល នៅក្នុង

ពេលទទួលព្រះកាយព្រះគ្រីស្ត ឲ្យយើងមានបទពិសោធន៍ថា៖ "ព្រះយេសូ៊​យាង​

មកថើបព្រលឹងរបស់ខ្ញុំ នៅក្នុងសេចក្តីស្រឡាញ់របស់ព្រះអង្គ"។ អាម៉ែន។

សន្តីី� តេ�រេេសា និិង មរណសាក្្សីី

នៃ�សេ�ចក្តីី�ស្រ�ឡាញ់់ (តាំំងគោ�ក)

ថ្ងៃនេះ យើងនៅជិតសន្តីតេរេសា និងគ្រែរបស់លោកឆ្មាសាឡាស ណែនាំ​

ឲ្យ​យើង​មានកម្លាំងថែមទៀត។ ខ្ញុំគិតថា ព្រឹកនេះពិសេសណាស់ សម្រាប់​

មរណ​សាក្សី​នៅប្រទេសកម្ពុជា សម្រេចសន្តីតេរេសា  និងសម្រាប់លោក​

អភិបាល​អីុវដែលប្រារព្ធឆ្នាំករុណា ទិគុណ។ នៅក្នុងព្រះសហគមន៍ទាំងមូល 

យើងជួបជុំគ្នានៅក្នុងអំណរសប្បាយដើម្បីកោតសរសើរព្រះជាម្ចាស់ ដែលមាន​

ព្រះជន្មរស់ឡើងវិញ។ យើងបានសួរ​ខ្លួនឯងថា ថ្ងៃនេះ ទាំងមរណសាក្សី ទាំង​

សន្តីតេរេសា  ទាំងលោកអភិបាលអីុវ និងយើងទាំងអស់គ្នាដែលនៅទីនេះ តើ​

មានចំណុចអ្វីដែលណែនាំ​ឲ្យយើង​ជួបជុំគ្នា?។ ខ្ញុំគិតថា ចម្លើយគឺចេញពី​

ព្រះបន្ទូលរបស់ព្រះយេស៊ូ​អំបាញ់មិញ គឺសេចក្តីស្រឡាញ់ជាធម្មវិន័យថ្មី ដែល​

ព្រះយេស៊ូ​បានប្រទានឲ្យយើង ហើយឲ្យយើងខិតខំ​អនុវត្តតាមធម៌វិន័យថ្មីនេះ 

គឺសូមឲ្យយើងស្រឡាញ់គ្នា​ទៅវិញ​ទៅមក ដូចព្រះអង្គ​បានស្រឡាញ់យើង​ដែរ។ 

ប្រសិនបើយើងសួរលោកឆ្មាសាឡាស និងមរណ​សាក្សីនៅប្រទេស​កម្ពុជា​

ទាំងអស់ ថាតើមានអ្វីខ្លះដែលណែនាំឲ្យអស់លោក និង​មរណសាក្សី​មានជំនឿ 

រឹងមាំ មានកម្លាំងតស៊ូទាំងមានចិត្តសង្ឃឹមនៅ​ពេល​រង​ទុក្ខលំបាក​ដ៏​កំពូលនោះ? 

ខ្ញុំគិតថាមានចម្លើយតែមួយដែរ គឺសេចក្តី​ស្រឡាញ់ ជាសេចក្តីស្រឡាញ់ដែល

ព្រះយេស៊ូបានប្រទានឲ្យយើង ដែល​ព្រះអង្គ​បានបង្ហាញដ៏​កំពូល​នៅពេលព្រះ

អង្គបូជាព្រះជន្មនៅលើឈើឆ្កាង។

ស្រឡាញ់គឺប្រគល់អ្វីៗទាំងអស់ដែលខ្លួនមាន ដូចព្រះយេស៊ូដែលបាន

សោយព្រះទិវង្គតនៅលើឈើឆ្កាង។ លោកឆ្មាសាឡាស ដែលបានទទួលមរណ

ភាពនៅប៉ុន្មានម៉ែត្រពីទីនេះ និងមរណសាក្សីនៅប្រទេសកម្ពុជាឯទៀតៗ ដែល​

ត្រូវបានគេសម្លាប់នៅប៉ុន្មានកន្លែងលើទឹកដីខ្មែរយើង គឺដោយសារ​តែ​មនុស្ស​

ជាច្រើន ​យើង​វង្វេង ព្រឹកនេះពួកគាត់ប្រាប់ដល់យើងទាំងអស់គ្នាថា "សូមឲ្យ​

មាន​ចិត្តស្រឡាញ់ដូច​ព្រះយេស៊"ូ។ មរណសាក្សីទាំងអស់ មិនគ្រាន់តែនិយាយ​

តែប៉ុណ្ណឹងទេ ប៉ុន្តែ ពួក​គាត់បាន   ផ្តល់សក្ខីភាពនែសេចក្ដីស្រឡាញ់នៅក្នុងជីវិត​

របស់ពួកគាត់ផ្ទាល់យ៉ាងជាក់ស្ដែងទៀតផង គឺរហូតដល់បូជាជីវិត។ យើងត្រូវ​

តែ​ស្តាប់​ឮសម្លេងពី​វាលស្រែដែលនៅទីនេះ យើងត្រូវតែស្តាប់ឮសម្លេងរបស់​

មរណសាកសី្ ដែល​កំពុង​ស្រែករួមជាមួយព្រះយេសូ៊ ដែលសូមឲ្យយើងស្រឡាញ ់

និង​ស្រឡាញ់​ថែមទៀត។

លោកអភបិាលអី៊វជាគោរព! ខ្ញុគិំតថា ជីវិតរបស់លោកអភបិាលបានបង្ហាញ​

រឿងស្នេហារបស់លោកចំពោះប្រទេសកម្ពុជា ចំពោះ​ព្រះសហគមន៍នៅប្រទេស​

កម្ពុជា និងចំពោះប្រជារាស្ត្រ​កម្ពុជាផ្ទាល់។ រយៈពេល៦០ឆ្នាំនៃរឿងសេ្នហានេះ 

មានដឹតដាមទៅដោយទុក្ខលំបាក និងសេចក្តីសុខក្សេមក្សាន្តនៅលាយឡំគ្នា 

ប៉ុន្តែ ទោះជា​យ៉ាងណា ក៏សេចក្តីស្រឡាញ់បានផ្តល់បទពិសោធន៍ និងបានឈ្នះ

ឧបសគ្គដូចលោកបានផ្តល់សក្ខីភាពរួចហើយ។ សូមអរគុណអំពីសក្ខីភាព​របស ់

លោកអភិបាល​ចំពោះព្រះសហគមន៍ អរគុណចំពោះស្នាមញញឹម និង​សេចក្តី 

សង្ឃឹមរបស់​លោកអភិបាល ដែលជាសក្ខីភាពមួយយ៉ាងពិសេស សម្រាប់ 

មនុស្សជំនាន់​ក្រោយ។ អរគុណលោកអភិបាល ដែលបានណែនាំឲ្យ​យើងខ្ញុំ​

ស្រឡាញ់​ព្រះយេស៊ូ និងស្រឡាញ់ដូចព្រះយេស៊ូ។ ជីវិតរបស់លោក​អភិបាល 

ណែនាំឲ្យ​យើងយល់ថា ពិតមែននៅពេលយើងផ្ញើជីវិតទាំងស្រុងលើព្រះយេស៊ូ 

នោះ​យើងពិតជា​នឹងទទួលអំណរសប្បាយលើសពីអ្វីៗទាំងអស់មក​វិញដែរ។

សន្តីតេរេសា  បានណែនាំជិត១០០ឆ្នាំហើយ។ យើងបានដើរជាមួយធាតុ​

របស់សន្តីនៅក្នុងភូមិភាគភ្នំពេញ មានមនុស្សរាប់ពាន់នាក់ទាំងក្មេង ទាំងចាស់

បានអំណរសប្បាយពេលបានជួបនឹងសន្តីតេរេសា។ យើងរំភើបចិត្ត ពេល​

ឃើញ​​ក្មេងៗ អ្នកជំងឺ អ្នកពិការមកប៉ះសន្តីតេរេសាដើម្បីទទួលសេចក្តីសង្ឃឹម

ថែមទៀត។ ខ្ញុំសង្ឃឹមថា ដំណើររបស់សន្តីតេរេសានៅប្រទេសកម្ពុជា ណែនាំ​

ឲ្យ​យើងបានស្តាប់ឮសម្លេងរបស់គាត់ ដែលបានស្រែកអស់ពីដួងចិត្តថា៖ "នៅ​

ក្នុងបេះដូងព្រះសហគមន៍ជាមាតា ខ្ញុំនឹងជាសេចក្តីស្រឡាញ"់ គឺជាសេចក្តី​

ស្រឡាញ់សម្រាប់ព្រះយេស៊ូ ជាសេចក្តីស្រឡាញ់ជាមួយព្រះយេស៊ូ និងជា​

សេចក្តីស្រឡាញ់ក្នុងព្រះយេស៊ូ។

ខ្ញុំសូមសួរដល់បងប្អូន ដែលមកជួបជុំគ្នានៅថ្ងៃនេះថា៖ "ប្រសិនបើមាន​

បងប្អូនឯទៀតមកគោះទ្វារព្រះសហគមន៍ តើយើងមានអ្វីខ្លះ​ប្រគល់ឲ្យទៅ​គេ?។ 

សូមបងប្អូនស្តាប់ព្រះបន្ទូលរបស់ព្រះយេស៊ូដែលបានឆ្លើយជំនួសយើង គឺថា៖ 

"សូមស្រឡាញ់ដូចខ្ញុំស្រឡាញ់អ្នក"។ ខ្ញុំសូមសួរមួយសំណួរទៀតទៅ​បងប្អូន 

ថា៖ "តើព្រះសហគមន៍នៅប្រទេសកម្ពុជាយើង អាចស្រឡាញ់ដូច​ព្រះយេស៊ូ 

បានស្រឡាញ់យើងបានយ៉ាងដូចម្តេច?"។ ព្រះយេស៊ូឆ្លើយ​ដល់​យើង​ម្តងទៀត 

ថា៖ "សូមសម្លឹងមើលមកខ្ញុំនៅលើឈើឆ្កាង សូមមើលលោក​ឆ្មាសាឡាស និង

សូមមើលមរណសាក្សីនៅប្រទេសកម្ពុជា សូមមើលសន្តី​តេរេសា  សូមមើល 

លោកអភិបាលអ៊ីវ អ្នកទាំងនេះជាសាក្សីនៃសេចក្តីស្រឡាញ់របស់ខ្ញុំ ហើយ 

ចូរចេញទៅផ្តល់សក្ខីភាពទៅ! ពេលនោះអ្នកអាចស្រឡាញ់ដូចខ្ញុំដែល​​បាន 

ស្រឡាញ់អ្នក។ សូមអ្នកមើលទឹកមុខរបស់ពួកគេ សូមមើលពី​អំណរ​​សប្បាយ 

របស់ពួកគេ ដែលផុសចេញពីដួងចិត្ត ពីជំនឿនៅពេលដែល​គេ​ឆ្លង​កាត់​​ទុក្ខ​

លំបាកយ៉ាងខ្លាំង"។



55 -

បងប្អូូ�នជាទីីស្រ�ឡាញ់់!

ទាំងលោកឆ្មាសាឡាស ទាំងសន្តីតេរេសា ទាំងលោកអភិបាលអ៊ីវ ពួកគាត់

បានឈ្នះឧបសគ្គដោយសារសេចក្តីស្រឡាញ់ ហើយសក្ខីភាពរបស់ពួកគាត់​

បាន​ណែនាំឲ្យយើងប្រែចិត្តគំនិត និងឲ្យយើងមានជីវិតថ្មី។ មរណសាក្សី​របស់​

យើង សន្តៈសន្តីបុគ្គលរបស់យើង និងបងប្អូនទាំងអស់ដែលបានធ្វើដំណើរ​

មុនសម័យប៉ុលពតបានប្រាប់ដល់យើងថា៖ "ចូរស្រឡាញ់ និងចែកសេចក្តី​

ស្រឡាញ់​នោះដល់មនុស្សទាំងអស់។ សូមឲ្យព្រះសហគមន៍នៅប្រទេសកម្ពុជា​

យើង បន្តរួមជាមួយព្រះយេស៊ូ ឲ្យយើងស្រឡាញ់កាន់តែច្រើនឡើងៗ។ យើង​

ទាំងអស់គ្នា អាចកសាងពិភពលោកថ្មី សង្គមថ្មីបាន។ មានតែសេចក្តីស្រឡាញ់​

ទេ ដែលឈ្នះគ្រប់អ្វីៗទាំងអស់។

អស់ពីដួងចិត្តរបស់យើង យើងសូមថ្លែងអំណរគុណដល់លោកឆ្មា​សាឡាស 

ដល់សន្តីតេរេសា ដល់មរណសាក្សីខ្មែរ ដល់លោកអភិបាលអីុវ និង​ដល់បងប្អូន 

ទាំងអស់ ដែលព្រមធ្វើជាសាក្សីរបស់ព្រះយេស៊ូក្នុងសង្គម។ ខ្ញុំ​សូមបងប្អូន​ទាំង

អស់និយាយរួមជាមួយសន្តីតេរេសាថា៖ "នៅក្នុងបេះដូង​នៃព្រះសហគមន៍​ជា 

មាតា ខ្ញុំនឹងជាសេចក្តីស្រឡាញ់" យើងនិយាយហើយ​យើងខិតខំអនុវត្តតាម 

ឲ្យបាន។

ជ័យយោ ព្រះសហគមន៍នៅប្រទេសកម្ពុជា! ជ័យយោ សន្តីតេរេសា! 

ជ័យយោ ព្រះយេស៊ូ!។ អាម៉ែន។

យើ�ើងទាំំងអស់់ សូូមអរគុុណ

សន្តីី� តេ�រេេសា (អារាមកាមែ�ល)

ថ្ងៃនេះយើងមានបងស្រី និងបងប្អូនយ៉ាងច្រើនចូលរួម ដើម្បីលាសន្តី​

តេរេសា។ ដូច្នេះពេលនេះ ខ្ញុំសូមសរុបអំពីដំណើររបស់សន្តីតេរេសា  ដោយ​

បង្ហាញអំពីសកម្មភាព និងអ្វីដែលយើងបានទទួល។ ពេលសន្តីតេរេសា​មក​

ដល់ភ្លាម យើងបាននាំទៅអរិយក្សត្រ  ដែលជាកន្លែងមួយយ៉ាងពិសេស មា ន​

ព្រះនាង​ម៉ារីនៃទន្លេមេគង្គនៅទីនោះ។ យើងបាននាំ សន្តីតេរេសា ឡើងទៅលើ

ភ្នំព្រះនាងម៉ារីនៃទន្លេមេគង្គ ជាឱកាសសម្រាប់ឲ្យគ្រីស្តបរិស័ទយើងរិះគិតអំពី

សន្តីតេរេសានិងព្រះនាងម៉ារី ជាពិសេសគិតអំពីរបៀបដែលសន្តីតេរេសាបាន

យកព្រះនាងម៉ារីទុកជាម្តាយ នៅពេលម្តាយបង្កើតរបស់គាត់ទទួលមរណភាព 

និងនៅពេលបងស្រីរបស់គាត់ចូលអារាមកាមែល ដែលពេលនោះ គា ត់មាន​

អារម្មណ៍ឯកាខ្លាំងណាស់ តែគាត់យល់ឃើញថា ត្រូវយកព្រះនាងម៉ារីទុក​ជា​

ម្តាយ ទុកជាទីពឹងរបស់គាត់។ មុនទទួលមរណភាព សន្តីតេរេសាបានសរសេរ

កំណាព្យមួយបង្ហាញអំពីរបៀបដែលគាត់ស្រឡាញ់ព្រះនាងម៉ារី។

យើងបានចាប់ផ្តើមធ្វើដំណើរជាមួយសន្តីតេរេសា  រួមជាមួយព្រះនាងម៉ារី 

និងបន្ទាប់មក យើងនាំសន្តីតេរេសាទៅព្រះសហគមន៍ផ្សារតូច និងបឹងទំពុន។ 

រយៈ​ពេលពីរថ្ងៃនៅទីនោះ ជាពេលមួយពិសេស ដោយយើងបានអធិដ្ឋានអំពី​

ការត្រាស់ហៅ។ កន្លងមកសន្តីតេរេសា  បានជួយដល់និស្សិតទេវវិទ្យាល័យ​ជា 

ច្រើន ឲ្យរកឃើញផ្លូវសម្រាប់ជីវិតរបស់គេ ដូច្នេះពេលនេះ ក៏ជាឱកាសមួយយ៉ាង 

អស្ចារ្យសម្រាប់ការត្រាស់ហៅដែរ។ ឆ្នាំនេះយើងមានអ្នកចូលរួមអធិដ្ឋានជាមួយ 

សន្តីតេរេសាសម្រាប់ការត្រាស់ហៅ ជាង២០០នាក់ ដែលមកពីក្រុម​អេម៉ាណូ 

អែល មីកាអែល សាម៉ូអែល ដែលជួយឲ្យគេភ្ញាក់ស្មារតីកាន់តែ​ច្រើន​ទៅៗ។

នៅផ្សារតូច យើងបានតម្កល់កោដ្ឋសន្តីតេរេសា  ក្បែរនឹងធាតុឪពុកម្តាយ​

របស់គាត់ នេះជាពេលមួយ ជួយឲ្យយើងរិះគិតរកអត្ថន័យនៃក្រុមគ្រួសារ។ 

ក្រោយមកយើងបាននាំសន្តីតេរេសាទៅមណ្ឌលសកម្មភាពមេគង្គ ជាឱកាស​

មួយ​ឲ្យបងប្អូនគ្រីស្តបរិស័ទយើងនៅទីនោះស្វាគមន៍គាត់យ៉ាងរីករាយ។ នៅ​

ចំប៉ា បងប្អូនយើងនិយាយថា គេទន្ទឹងសន្តីតេរេសាជិត១០០ឆ្នាំហើយ គឺតាំងពី​

ដូនតា​គេមកម៉្លេះ នេះបង្ហាញថា គេចង់ជួបសន្តីតេរេសាខ្លាំងណាស់។ នៅទី​

នោះ យើងបានរិះគិតអំពីសន្តីតេរេសានិងព្រះយេស៊ូ ថាតើសន្តីតេរេសាមាន​

ទំនាក់​ទំនងជាមួយព្រះយេស៊ូយ៉ាងដូចម្តេច?។ ព្រះយេស៊ូ ជាផ្លូវមួយ​យ៉ាង​

ពិសេស នាំយើងទាំងអស់គ្នាឲ្យទៅជាសន្តៈសន្តី នៅក្នុងសួនច្បាររបស់ព្រះ​

ជាម្ចាស់។ យើងទាំងអស់គ្នា ស្ថិតនៅក្នុងព្រះហស្តរបស់ព្រះយេស៊ូ យើងដឹងថា

ព្រះយេស៊ូជួយយើងទោះបីយើងជាមនុស្សបាប។

បន្ទាប់មក យើងបន្តទៅមាត់សមុទ្រ នៅព្រះសហគមន៍ក្រុងព្រះសីហនុ។ 

នៅទីនោះ យើងបានបន្តរិះគិតអំពីការអធិដ្ឋាន។ សន្តីតេរេសាបានណែនាំឲ្យ

យើងចេះអធិដ្ឋាន ដើម្បីឲ្យជីវិតរបស់យើងជាគ្រីស្តបរិស័ទរីកចម្រើននៅក្នុង​

ទំនាក់ទំនងជាមួយព្រះជាម្ចាស់។ ការអធិដ្ឋាន ជាពេលមួយដើម្បីអង្គុយ​ជាមួយ 

ព្រះយេស៊ូ ទាំងពោលពាក្យដែលមាននៅក្នុងចិត្តរបស់យើង ដោយដឹងថាពេល

ណាយើងអរព្រះគុណព្រះជាម្ចាស់ម្តង នោះព្រះអង្គនឹងប្រទានពរឲ្យយើងដប់ 

ដងវិញ។ ក្រោយមកយើងបន្តទៅកំពត នៅទីនោះ មា នបងប្អូនជាច្រើន​មក 

ស្វាគមន៍សន្តីតេរេសាទាំងមានអំណរ។ ពេលយើងទៅដល់ជុំគីរីមាន​ក្មេងៗ​

កាយរិទ្ធិ៥០០នាក់ ឈរចាំទទួលសន្តីតេរេសាតាមផ្លូវចូល ប្រហែលមួយ​គីឡូ 

ម៉ែត្រ។ ក្មេងៗទាំងនោះ សុទ្ធតែជាកូនពុទ្ធបរិស័ទទាំងអស់ ក្រោយមក យើង ​

ឲ្យពួកគេនៅជុំវិញសន្តីតេរេសាទាំងពោលថា៖ "ឱសន្តី តេរេសា! សូម​ជួយ​ឲ្យ 

ខ្ញុំក្លាយជាកូនល្អ ឲ្យខ្ញុំចេះគោរពឪពុកម្តាយផង!"។ ក្រោយមក​គ្រីស្ត​បរិស័ទ 

យើង រួមគ្នាអធិដ្ឋាននៅឯវាលស្រែ ហើយនេះជាលើកទីមួយ ដែលសន្តីតេរេសា

បានទៅដល់កន្លែងដែលមានដើមត្នោត ដើមដូងនៅជុំវិញ។ នៅទីនោះ យើង 

បន្តរិះគិតអំពីសន្តីតេរេសា និងព្រះកាយព្រះគ្រីស្ត ដើម្បីឲ្យគ្រីស្តបរិស័ទ​យល់​ថា 

នៅពេលគេទទួលព្រះកាយព្រះគ្រីស្ត គឺព្រះយេស៊ូយាងចូលក្នុងខ្លួនគេ និងយាង 

មកសង្រ្គោះគេយ៉ាងពិតប្រាកដមែន។ សន្តីតេរេសាទទួលព្រះកាយ​ព្រះគ្រីស្ត 

លើកទីមួយ នៅអាយុ៩ឆ្នាំ ហើយគាត់មានប្រសាសន៍ថា៖ "...ពេល​នោះ​ព្រះ

យេស៊ូថើបព្រលឹងរបស់នាងខ្ញុ"ំ។

ក្រោយមកយើងទៅតាកែវ យើងទៅសាលាមត្តេយ្យសន្តីតេរេសា  នៅ​ទី 

នោះ​ក្មេងៗទាំងអស់ដែលមកទទួល បានមកប៉ះកោដ្ឋសន្តីតេរេសា  គេសប្បាយ​

ចិត្ត គេមានភាពស្និទ្ធស្នាល ដ្បិតគេបានស្គាល់សន្តីតេរេសារួចទៅហើយ តាម​

ការ​អានសៀវភៅរបស់សន្តីតេរេសា និងទាំងបានឃើញរូបភាពផង។ នៅ​សាលា​ 

សន្តៈហ្រ្វង់ស្វ័រឯណោះវិញ បងប្អូនយើងពីគ្រប់ព្រះសហគមន៍ក្នុង​មណ្ឌល​

សកម្មភាពតាកែវ មកស្វាគមន៍សន្តីតេរេសាដោយនៅជាមួយគ្នារហូតដល់យប់ 

ហើយយើងបន្តអធិដ្ឋានពេញមួយយប់សម្រាប់ការត្រាស់ហៅ។ ខ្ញុំ​រំភើបចិត្ត 

ដោយសារនៅទីនោះមានគ្រីស្តបរិស័ទបានសរសេរលិខិតមួយ ដើម្បី​អរព្រះគុណ 

ព្រះជាម្ចាស់ ចំពោះវត្តមានរបស់សន្តីតេរេសាដែលបានទៅដល់​ទីនោះ និងជា

លើកទីមួយដែលបងប្អូនបានស្គាល់ និងឃើញ និងទទួលបទ​ពិសោធន៍​ថ្មី ណែនាំ 

ឲ្យទាំងអស់គ្នាមានពន្លឺថ្មីនៅក្នុងជីវិតរបស់គេ។

បន្ទាប់មក យើងចេញដំណើរមកសាលាដុនបូស្កូ នៅទីនោះមានសិស្ស​

រាប់ពាន់​នាក់មកស្វាគមន៍សន្តីតេរេសា មា នសិស្សជាច្រើនបានសរសេរពាក្យ​

អធិដ្ឋានដោយអស់ពីចិត្ត តាមរយៈសន្តីតេរេសា  ទោះបីគេមិនមែន​ជាគ្រីស្ត​

បរិស័ទក៏ដោយ។ ក្រោយមក យើងបានទៅកន្លែងបងស្រីមេត្តាករុណានៅ​

ចោមចៅ ដែលផ្តល់ឱកាសពិសេសដល់បងប្អូនអ្នកជំងឺ។ យើងជួបជុំគ្នានៅក្នុង

ព្រះវិហាររបស់បងស្រី ដែលមានធាតុរបស់អ្នកម្តាយតេរេសា។ ក្នុងពិធីនោះ 

មាន​ម្នាក់បានអានអត្ថបទមួយរបស់អ្នកម្តាយតេរេសា នាំឲ្យយើងយល់ថា សន្តី​​

តេរេសា និងអ្នកម្តាយតេរេសាមានចិត្តតែមួយ។ យើងក៏បានផ្តល់ឱកាស​សម្រាប់​

ក្មេងៗដែលមានជំងឺ មកអធិដ្ឋានទាំងទុកចិត្តនៅជុំវិញកោដ្ឋសន្តីតេរេសា ដើម្បី​

សុំឲ្យពួកគេបានជាពីជំងឺផ្សេងៗ។

ក្រោយមក មា នការជួបជុំដ៏កំពូលនៅតាំងគោក។ មា នអ្នកចូលរួមជាង​

៣០០០នាក់ គេមកដើម្បីអធិដ្ឋានសម្រាប់លោកអភិបាលអី៊វ និងដើម្បីស្វាគមន៍​

សន្តីតេរេសាដែលបានតម្កល់នៅលើគ្រែរបស់លោកឆ្មាសាឡាស។ នៅពេល​

លោកអភិបាល លោកបូជាចារ្យ និងបងប្អូនទាំងអស់លុតជង្គង់ដើម្បីទូលអង្វរ

សន្តៈសន្តីបុគ្គល ពេលនោះណែនំាឲ្យយើងយល់ថា ស្ថានបរមសុខ​នៅមិនឆ្ងាយ​

ពីគ្នាទេ។ ក្រោយមកសន្តីតេរេសា  បានបន្តដំណើរទៅកំពង់ចាម បាត់ដំបង 

ហើយ​បានទៅភូមិចំណោម ដែលមានព្រះសហគមន៍មួយឈ្មោះថា "សន្តី​តេរេសា​ 

នៃព្រះកុមារយេស៊"ូ។ នៅទីនោះយើងអធិដ្ឋានរួមជាមួយគ្រីស្តបរិស័ទដែលបាន 

ទន្ទឹងរង់ចាំសន្តីតេរេសាតាំងពីយូរមកហើយ។

ក្រោយមក សន្តីតេរេសាបានមកភ្នំពេញវិញ យើងទៅស្វាយប៉ាកបន្តិច និង​

ក្រោយមកបន្តដំណើរទៅជ្រៃធំ។ នៅទីនោះ ក្រុមកុមារតេរេសាបានមក​ទទួល​

ស្វាគមន៍ និងមានសម្តែងរឿងសន្តីតេរេសាទៀតផង។ យើងអធិដ្ឋាន​រហូត​ដល់​

ម៉ោង១២យប់។ ពេលលើកកោដ្ឋសន្តីតេរេសា  ដាក់ក្នុងឡានត្រឡប់មកវិញ 

ពេល​នោះមានបងប្អូនជាច្រើនបានយំយ៉ាងខ្លាំង ដូចជាត្រូវបែកពីមិត្តសម្លាញ់​

របស់គេយ៉ាងដូច្នោះដែរ។ ពេញមួយយប់ សន្តីតេរេសាបានសម្រាក​នៅ​ក្នុងផ្ទះ​

របស់គាត់យ៉ាងស្ងៀមស្ងាត់ ដោយសារ៣អាទិត្យកន្លងមក មិនបាន​ស្ងៀមស្ងាត់​ទេ។

ព្រឹត្តិការណ៍ទាំងនេះ ណែនាំឲ្យយើងបន្តទៅមុខទៀត រួមជាមួយសន្តីតេរេសា 

រួមជាមួយ​ព្រះនាងម៉ារី និងជាពិសេសក្នុងឱកាសបុណ្យព្រះវិញ្ញាណយាងមក​

នេះ ដើម្បីឲ្យជីវិត​របស់យើងជាធ្លុងតែមួយជាមួយព្រះយេស៊ូ តាមគំរូរបស់​សន្តី​

តេរេសា ដើម្បី​បន្តកសាងព្រះសហគមន៍របស់យើង។

ចូរយើងបន្តអរព្រះគុណព្រះជាម្ចាស់ នៅក្នុងអភិបូជានេះ អរព្រះគុណ​

ព្រះជាម្ចាស់​សម្រាប់ព្រះសហគមន៍យើង អរព្រះគុណព្រះជាម្ចាស់សម្រាប់ក្រុម​

គ្រួសារបងស្រី បងប្រុស ដើម្បីឲ្យយើង​រួម​ជាមួយ​គ្នាទៅជាធ្លុងតែមួយនៅក្នុង​

អង្គព្រះយេស៊ូគ្រីស្ត។ អាម៉ែន។

63 -

អដ្ឋិិ�ធាតុុសន្តីី�ថេ�រេេសា មកដល់់ពោ�ធិ៍៍ចិិនតុុង 
និិងមណ្ឌឌលសកម្មមភាពព្រះ�ះសហគមន៍៍កាតូូលិិកភ្នំំ�ពេ�ញខាងត្្បូូង

អដ្ឋិិ�ធាតុុសន្តីី�ថេ�រេេសា មកដល់់មណ្ឌឌលសកម្មមភាព
ព្រះ�ះសហគមន៍៍កាតូូលិិក តំំបន់់ទន្លេ�េមេ�គង្គគ

អដ្ឋិិ�ធាតុុសន្តីី�ថេ�រេេសា មកដល់់មណ្ឌឌលសកម្មមភាព
ព្រះ�ះសហគមន៍៍កាតូូលិិក ខេ�ត្តតព្រះ�ះសីីហនុុ

អដ្ឋិិ�ធាតុុសន្តីី�ថេ�រេេសា មកដល់់មណ្ឌឌលសកម្មមភាព
ព្រះ�ះសហគមន៍៍កាតូូលិិក ខេ�ត្តតកំំពត

អដ្ឋិិ�ធាតុុសន្តីី�ថេ�រេេសា មកដល់់សាលាដុុនបូូស្កូូ�ទឹឹកថ្លាា 
និិងភូូមិិគ្រឹះ�ះ�សន្តិិ�ភាព នៃ�បងស្រី�ីមេ�ត្តាាករុុណា

អដ្ឋិិ�ធាតុុសន្តីី�ថេ�រេេសា មកដល់់មណ្ឌឌលសកម្មមភាព
ព្រះ�ះសហគមន៍៍កាតូូលិិក ខេ�ត្តតតាកែ�វ

អដ្ឋិិ�ធាតុុសន្តីី�ថេ�រេេសា មកដល់់មណ្ឌឌលសកម្មមភាព
ព្រះ�ះសហគមន៍៍កាតូូលិិក តំំបន់់ទន្លេ�េបាសាក់់

អដ្ឋិិ�ធាតុុសន្តីី�ថេ�រេេសា មកដល់់មណ្ឌឌលសកម្មមភាព
ព្រះ�ះសហគមន៍៍កាតូូលិិក ភ្នំំ�ពេ�ញខាងជើ�ើង

អដ្ឋិិ�ធាតុុសន្តីី�ថេ�រេេសា មកដល់់មណ្ឌឌលសកម្មមភាព
ព្រះ�ះសហគមន៍៍កាតូូលិិក ភ្នំំ�ពេ�ញខាងជើ�ើង

អដ្ឋិិ�ធាតុុសន្តីី�ថេ�រេេសា 
មកដល់់ព្រះ�ះសហគមន៍៍កាតូូលិិក ភូូមិិភាគកំំពង់់ចាម

អដ្ឋិិ�ធាតុុសន្តីី�ថេ�រេេសា 
មកដល់់ព្រះ�ះសហគមន៍៍កាតូូលិិក ភូូមិិភាគបាត់់ដំំបង

អដ្ឋិិ�ធាតុុសន្តីី�ថេ�រេេសា 
មកដល់់អារាមដូូនជីីសម្ងាាត់់ ភ្នំេ�េ�ពញ



74 -

អដ្ឋិិ�ធាតុុសន្តីី�ថេ�រេេសា 
មកដល់់ដីីមរណសាក្្សីី នៅ�តាំំងគោ�ក

អដ្ឋិិ�ធាតុុសន្តីី�ថេ�រេេសា 
ត្រ�ឡប់់ទៅ�ប្រ�ទេ�សបារាំំងវិិញ

ចំំណាប់់អារម្មមណ៍៍របស់់គ្រី�ីស្តតបរិិស័័ទ
ចំំពោះ�ះការទទួួលអដ្ឋិិ�ធាតុុសន្តីី�ថេ�រេេសា

លោ�កអភិិបាល គីីកេ� ហ្វីី�ការេេដូូ 

អភិិបាលព្រះ�ះសហគមន៍៍កាតូូលិិកភូូមិិភាគបាត់់ដំំបង

ការមកដល់របស់ធាតុសន្តី ថេរេសា គឺមានប្រយោជន៍ 

ច្រើនមិនត្រឹមតែសម្រាប់ការត្រាស់ហៅ តែក៏សម្រាប់ 

គ្រីស្តបរិស័ទទាំងអស់ដែរ។ ពេល​ណា​យើង​គិតទៅដល់ 

សន្តីថេរេសា  គឺហាក់ដូចជាគាត់នៅជិតយើង ហើយគំរូ 

របស់គាត់ធ្វើឲ្យយើងយល់​ពីជីវិតដ៏អស្ចារ្យ ដែលជាមនុស្សសាមញ្ញ អត់​មានអ្វី​

ដែលពិសេសទេ។ ប៉ុន្តែជីវិតរបស់គាត់ គឺរស់នៅជាប់ជាមួយព្រះជាម្ចាស់។

ខ្ញុំឃើញ ពេលធាតុមកដល់ បងប្អូនមានអារម្មណ៍ចង់ដឹង ចង់ស្តាប់ និងចង់

ស្គាល់ច្រើនដូចជាបង្កើតបរិយាកាសពិសេស​ម្យ៉ាង។ កម្មវិធីនេះ គឺឲ្យយើងនៅ 

ជិតស្និទ្ធជាមួយសន្តីម្នាក់។ កាលណាឃើញធាតុ គឺដូចជាឃើញសន្តីថេរេសាមក

សួរសុខទុក្ខ​យើង ទោះបីជីវិតរបស់គាត់រស់នៅជាង​១៥០​ឆ្នាំហើយក៏ដោយ។ គំរូ

នៃការអធិដ្ឋានរបស់គាត់សាមញ្ញជាមួយព្រះជាម្ចាស់ គឺដាក់ខ្លួនជាអ្នក​តូច​តាច 

ក្នុងជីវិតរស់នៅប្រចាំថ្ងៃ នេះមានសារៈសំខាន់ណាស់សម្រាប់ព្រះជាម្ចាស់។ សម្រាប ់

យុវជន-នារី ត្រូវតែចាប់អារម្មណ៍ឲ្យជីវិតរបស់ខ្លួនរស់នៅយ៉ាងជិតស្និទ្ធ​ជាមួយ 

សន្តបុគ្គលដែលនាំឲ្យខ្លួនជិតស្និទ្ធជាមួយនឹងព្រះជាម្ចាស់ផងដែរ។

ខ្ញុំសូមអរគុណលោកអភិបាលអូលីវីយេ ដែលបានអញ្ជើញធាតុសន្តីថេរេសា 

មកស្រុកខ្មែរ ដែលធ្វើឲ្យយើងជិតស្និទ្ធជាមួយនឹងសន្តី​ថ​េ​រ​​េសាថែម​ទៀត។

លោ�កបូូជាចារ្្យ ពេ�ត្រូ�ូ កូូមេ�ស៍៍

ព្រះ�ះសហគមន៍៍ចំំណោ�ម ខេ�ត្តតបន្ទាាយមានជ័័យ

ខ្ញុំឃើញថា បងប្អូនមានអារម្មណ៍រំភើប សប្បាយ 

ចិត្តខ្លាំងណាស់។ យើងបានដង្ហែធាតុសន្តីថេរេសា  ​

ហើយចូល​ព្រះវិហារ​អធិដ្ឋាន និង​ថ្វាយ​អភិបូជា។ សម្រាប់ 

យើងសំខាន់ណាស់ ព្រោះសន្តីថេរេសាជាឧបការីរបស ់

ព្រះសហគមន៍នៅទី​នេះ។ ការមកដល់របស់ធាតុសន្តីថេរេសា ជំរុញ​ឲ្យ​បង​ប្អូន 

ចូលរួមអធិដ្ឋាន ភ្ញាក់ស្មារតី និងមានជំនឿ។ ចំពោះខ្ញុំ ខ​្ញុំ​មាន​អារម្មណ៍ថា នេះ 

ជាកាដូមួយពិសេស ដែលព្រះជាម្ចាស់ប្រទានឲ្យយើង គឺ​សន្តី​ថេរេសាដែលឲ្យ 

យើងចេះស្រឡាញ់ព្រះជាម្ចាស់ និងព្រះសហគមន៍ តាមរបៀបសាមញ្ញ ដោយ 

ធ្វើកិច្ចការតូចតាច ដោយសេចក្តីស្រឡាញ់ នៅ​ពេល​យើង​ធ្វើកិច្ចការងារ និង​

ពេល​យើងជួបបងប្អូនឯទៀតៗ។

បងស្រី� ីប៊ុុ�ន ថារីីន 

ក្រុ�ុមគ្រួ�ួសារបងស្រី�ីស្រ�ឡាញ់់ព្រះ�ះឈើ�ើឆ្កាាង

ខ្ញុំពិតជាមានអារម្មណ៍រំភើបមែនទែន ដោយសារ

ជាលើកទីមួយដែលខ្ញុំបានឃើញហេតុការណ៍នេះ ហើយ​ 

ណាមួយ​ព្រះសហគមន៍​ពិត​ជា​មាន​ការ​​យកចិត្តទុកដាក់

ជាមួយអ្នកបួសខ្លាំងមែនទែន ដោយព្យាយាមស្វះស្វែង

នាំធាតុសន្ដីថេរេសាពីបារាំងមកដល់ស្រុកខ្មែរសម្រាប់បងប្អូនខ្មែរបាន​ឃើញ និង 

រំឭកដល់សេចក្ដីស្រឡាញ់របស់គាត់ចំពោះព្រះយេសូ៊ដែល​ជាគំរូសម្រាប់យើង 

ទាំងអស់គ្នា។ ទោះបីជាបងស្រីថេរេសាបានទទួលមរណ​ភាពជាយូរមកហើយ 

ក៏ដោយ តែខ្ញុំនៅមានអារម្មណ៍ថាបងស្រីកំពុងរួមជាមួយយើងទំាងអស់គ្នា។ 

អ្ននកស្រី� ីប៊ុុ�ណ្ណាាត 

គ្រី�ីស្តតបរិិស័័ទនៅ�ព្រះ�ះសហគមន៍៍កំំពង់់ចាមក្រុ�ុង

ពេលដែលខ្ញុំបានឃើញធាតុសន្ដីថេរេសាមកដល់

ប្រទេសកម្ពុជាយើង ខ្ញុំមានអារម្មណ៍ប្លែក ហើយយល់ 

ថា ជីវិត​ខាង​ផ្លូវ​វិញ្ញាណ​ពិតជាមានពិត​មែន​ដោយសារពី

មុនខ្ញុំអត់សូវមានជំនឿខាងផ្លូវវិញ្ញាណទេ អ្វីដែលខ្ញុំមាន 

ជំនឿ គឺ​សេចក្ដីស្រឡាញ់។ ពេល​ដែលព្រះសហគមន៍ រំឭកដល់ជីវិតរបស់​

សន្ដីថេរេសា  គឺបងស្រីបានលះបង់ធំធេង និងមានសេចក្ដីស្រឡាញ់ណាស់ 

ចំពោះ​ព្រះយេស៊ូ ដែលធ្វើខ្ញុំគិតថា ខ្លួនខ្ញុំបានលះបង់តិចតួច​ណាស់​សម្រាប់​​

ព្រះយេស៊ូ។ សន្តីថេរេសាបានធ្វើឲ្យខ្ញុំមានចិត្តស្ងប់ និង​រំភើបចំពោះកូនស្រីរបស់ 

ខ្ញុំដែលបានចូលបួស។ ដោយ​សារ​ពី​មុន​ខ្ញុំ​មាន​អារម្មណ៍​ពិបា​ក​​ចិត្តចំពោះ​រឿង​

នេះ​ដោយ​សារ​យល់​ថា មិនដែលមានម្ដាយណាដែលមានកូនស្រីតែម្នាក់បែរជា

លះបង់ឲ្យកូនស្រីទៅបួសនោះ​ទេ។ ប៉ុន្ដែ​ឥឡូវ​ខ្ញុំយល់ថា ខ្ញុំបានផ្ដល់សេចក្កី 

ស្រឡាញ់របស់ខ្ញុំដល់ព្រះយេស៊ូដែលយល់ព្រមឲ្យកូនស្រីចូលបួស។

ពេលខ្ញុំបានទៅជិតធាតុសន្ដីថេរេសាភ្លាម ខ្ញុំ​ពិត​ជា​មាន​អារម្មណ​​៍​រំភើប និងមាន

កម្លាំងក្នុងចិត្តដើម្បីអធិដ្ឋាន សូមឲ្យបងស្រីជួយទូលអង្វរព្រះជាម្ចាស់សម្រាប់ 

បងប្អូនជាគ្រីស្ដបរិស័ទដែលរស់នៅលើ​ផែនដី​នេះ​។ ធាតុ​បងស្រីថេរេសាពិត

ជាបានជួយខាងផ្លូវវិញ្ញាណខ្ញុំច្រើនណាស់ គឺខ្ញុំមានអារម្មណ៍កក់ក្ដៅ  និងមាន 

ជំនឿកាន់តែរឹងមាំថែមទៀត​ ពេល​ដែល​ឃើញ​ធាតុរបស់គាត់ គឺមានកម្លាំង 

ដើម្បីបម្រើព្រះសហគមន៍តទៅមុខទៀត​ ទោះបីជាមានឧបសគ្គក៏ដោយ។

បងប្រុ�ុស ផាន បូូរ  

និិស្្សិិតទេ�វវិិទ្្យាល័័យ

វត្តមានរបស់សន្តីថេរេសាសំខាន់ណាស់សម្រាប់ 

គ្រីស្តបរិស័ទ។ ខ្ញុំឃើញថា ធាតុសន្តីថេរេសាបានជួយ 

ពង្រឹងជំនឿគ្រីស្តបរិស័ទយ៉ាងច្រើន គ​ឺ​ធ្វើ​​ឲ្យ​គ្រីស្តបរិស័ទ 

ភ្ញាក់ស្មារតីអំពីគំរូនៃទំនាក់ទំនងរបស់គាត់ជាមួយនឹង

ព្រះជាម្ចាស់។ យើង​បាន​អាន​សៀវភៅ យើងឃើញធាតុរបស់គាត់ផ្ទាល​់​ គ្រីស្ត​

បរិស័ទប៉ះ និងអធិដ្ឋានសុំអ្វីមួយពីសន្តីតេរេសា។ ពេលនៅរស់សន្តីថេរេសា  

ប្រាថ្នាចង់ក្លាយជាបេសកជនដែលប្រកាសដំណឹងល្អរបស់ព្រះជា​ម្ចាស់ ដល់ 

មនុស្សទាំងអស់។ ពេល​ខ្ញុំ​ឮចំណុច​នេះ នាំ​ឲ្យ​ចិត្តខ្ញុំរំភើប និងចង់ចែកជំនឿ 

ដូចគាត់ដែរ។ ពេល​ខ្ញុំទៅ​តាម​ព្រះសហគមន៍​នីមួយៗ ខ្ញុំតែង​គិតពីសន្តីថេរេសា​

ដែល​ចង់ប្រកាសដំណឹងល្អនេះ ហើយវាបានជួយលើកទឹកចិត្តខ្ញុំ ដើម្បីបន្ត 

ដំណើរទៅមុខចំពោះការថ្វាយខ្លួនទៅ​ព្រះជាម្ចាស់ និង​ការ​ប្រកាស​ដំណឹង​ល្អ។ 

របៀបដែលសន្តីថេរេសាមានទំនាក់ទំនងជាមួយព្រះជាម្ចាស់ គឺល្អណាស់ 

សម្រាប់ យើងជាបព្វជិត បព្វជិតា គ្រីស្តបរិស័ទ គួរ​យក​គំរូ​តាម​​គាត់ ដែល​នាំឲ្យ

ជីវិតខាងវិញ្ញាណរស់នៅជិតស្និទ្ធជាមួយព្រះជាម្ចាស់។

បងប្រុ�ុស សុុខណា 

និិស្្សិិតទេ�វវិិទ្្យាល័័យ

ខ្ញុំបានអានប្រវត្តិសន្តីថេរេសា  ៤-៥ឆ្នាំមុននេះ។ ខ្ញុំ 

មានចិត្តរំភើបណាស់ពេលធាតុរបស់គាត់មកដល់។ យើង​ 

គួរ​អរគុណ​​ដល​់ព្រះជាម្ចាស់ និងព្រះសហគមន៍ដែលបាន 

ឲ្យមានវត្តមានសន្តីថេរេសានៅស្រុកខ្មែរ។ ជីវិតរបស់ 

គាត់តូចតាច ត​​ែ​ម​ា ន​សេចក្តីក្លាហានណាស់។ ជីវិតដែលរស់​នៅ​ក្នុងអារាមតែ 

មួយកន្លែង បើយើងគិតទៅវាពិបាកណាស់។ ប៉ុន្តែ​គាត់​អាច​រស់​​នៅ​បាន​។ គាត់ 

ក្លាហាននៅពេលជួបឧបសគ្គ។ នៅពេល​គាត់​សុំ​បួស ដែលមានលោកអភិបាល 

ជំទាស់គាត់ និងគ្រួសារហ៊ានស្នើសុំ​ទៅ​​ដល់​​សម្តេចប៉ាបទៀត។ មួយវិញទៀត 

ខ្ញុំឃើញថា ទំនាក់ទំនងនៅក្នុងគ្រួសាររបស់គាត់ គឺជា​ព្រះអំណោយទ​ា ន​របស់​

ព្រះ​ជា​ម្ចាស់ និងជាការត្រាស់ហៅពិសេសមួយ។ ពួកគាត់លើកទឹកចិត្តគ្នាទៅ 

វិញទៅមកនៅពេលជួបឧបសគ្គ ហើយ​​បង​ប្អូនស្រីទាំង ៥នាក់​បាន​ចូលបួសក្នុង 

អារាមទាំងអស់។

ចំណុចទំាងនេះ បានលើកទឹកចិត្តខ្ញុំ ព្រោះភាពក្លាហានរបស់គាត់ ការជឿ

ទុកចិត្តរបស់គាត់លើព្រះយេស៊ូ និងការគាំទ្រពីគ្រួសារ នាំឲ្យគាត់​អាច​​​ទៅ​មុខ 

បាន។ នេះជាអ្វីដែលខ្ញុំសប្បាយចិត្ត ព្រោះដូចជាជីវិតរបស់ខ្ញុំដែលមានគ្រួសារ

ជួយគាំទ្រ ដែលនាំឲ្យជីវិតខាងវិញ្ញាណរបស់ខ្ញុំអាចទៅមុខ​បាន​។

ធាតុសន្តីថេរេសាបានឲ្យជីវិតរបស់ខ្ញុំឥឡូវនេះ ភ ្ជាប់ជាមួយព្រះជាម្ចាស់នាំ

ឲ្យខ្ញុំច្បាស់ពីគោលដៅ និងមិនភ័យខ្លាចទោះបីជាមានបញ្ហា  ខ្ញុំអាច​បន្ត​​ទៅ​មុខ 

បានដោយមានព្រះយេស៊ូ និងព្រះសហគមន៍។ 

លោ�ក កាន់់ ប៊ុុ�យ

គណៈៈកម្មាាការព្រះ�ះគម្ពីី�រកាតូូលិិកកម្ពុុ�ជា

ដំបូងខ្ញុំមានការចម្លែកក្នុងចិត្តបន្តិចនៅពេលខ្ញុំឃើញ 

ធាតុរបស់សន្តីថេរេសា។ ចម្លែក! ពីព្រោះថា ធាតុរបស់ 

សន្តីថេរេសា  បាន​​រំឭក​ឲ្យខ្ញុំនឹក​ឃើញ​ដល់អនុស្សាវរីយ៍

កាលខ្ញុំកំព្រាម្តាយតាំងពីក្មេង។ ពេលនោះ ខ្ញុំចូលចិត្ត 

សញ្ជប់សញ្ជឹងនឹក​រឭក​នៅ​ខាង​​មុខ​ធាតុម្តាយរបស់ខ្ញុំ តែក្រោយមកនៅពេល 

ឪពុករបស់ខ្ញុំទទួលមរណភាព គេបានយកធាតុនោះទៅ បញ្ចុះក្នុងផ្នូររួមជាមួយ​

គ្នា​ក្នុងពេលបូជាសព។ តាំងពីពេលនោះមក ជីវិតរបស់ខ្ញុំ មានតែភាព​វិល​វល់ 

តប់ប្រមល់ លែងរវីរវល់អំពីធាតុតទៅទៀត។ មិន​តែប៉ុណ្ណោះ ធាតុរបស់សន្តីថេរេសា 

បានដាស់សតិរបស់ខ្ញុំឲ្យភា្ញក់ស្មារតី យកចិត្តទុកដាក់រស់នៅ​តាមគំរូរបស់គាត់ 

ដោយ​​មាន​​ជំនឿ​មាំមួនលើព្រះជាម្ចាស់ យកចិត្តទុកដាកអ់ធិដ្ឋាន រិះគិតអំពី 

ជីវិតខាងផ្លូវវិញ្ញាណ និង​ចេះ​គោរព​ស្រឡាញ់​ចំពោះ​អ្នកដទៃ។ ចំណុចទាំងនេះ​

ហើយ​ដែល​ជាស្នូលធ្វើឲ្យជីវិតរបស់ខ្ញុំល្អប្រសើរ លែងតូចចិត្ត នឹងវាសនា លែង 

មាន​អារម្មណ៍ឯកោដូចកាលពីមុន ហើយ​នាំ​មកនូវសេចក្តីសង្ឃឹម និង​ទីពឹងថ្មី។

បងស្រី�ី ព្រំ�ំ ផល្លាា

ក្រុ�ុមបុុត្រី�ីបម្រើ��ើភូូមិិ

ខ្ញុំ​ចាប់អារម្មណ៍ពីជីវិតរបស់សន្តីថេរេសាខ្លាំងជាងគេ 

គឺត្រង់ផ្លូវវិញ្ញាណរបស់គាត់ ដែលធ្វើឲ្យយើងមើលឃើញ 

ពីលក្ខណៈតូចតាច ដោយធ្វើកិច្ច​ការងារដែលមាន 

ប្រយោជន៍សម្រាប់ព្រះជាម្ចាស់។ ជីវិតផ្លូវវិញ្ញាណ សេចក្តី​ស្រឡាញ់​ចំពោះ​  

ព្រះ​ជ​ាម្ចាស់ និង​កិច្ចការរបស់សន្តីថេរេសា  នាំឲ្យខ្ញុំទទួលកម្លាំងខាងវិញ្ញាណ 

យ៉ាងច្រើន ដើម្បីបន្តកិច្ចការបម្រើនៅក្នុងសង្គម និង​ក្នុង​ព្រះសហគមន៍កាតូលិក។




